
OMUPANDEKWA

 …imba rukwao, mEna ra Muhona Jesu, nokuzuva ohunga
nounene woviungura ovinamasa Ove mbi wa tjita, rukuru.

Nu nai twa kurama nomaundjiro, pe yera ongamburiro yetu
noku tu twirisa, okukambura kutja mbi vya ningirwa ongurova
ndji matu pewa. Ove motjiwa atjihe nu kotjimwe tja vyo, avihe
mbi va ningire. Nu matu ve kumbire, tjinene, imba mbu veri
popezu nonḓiro, Muhona. Eta ohange kominyo vyawo tjinangara
kaipo mbo. Eta omberukiro kotutu twavo. Tuvatera, Muhona.

2 Sera omeero wetu wa kumwe ondaya. Matu—matu
kumbu, Muhona, mongurova ya Ritjatatu ndi romaongarero
wongumbiro, kutja, tjinga twa wongara, amatu tjiwa kutja
ngamwa apehe pu pena vevari poo ovengi mba wongara pamwe,
Ove mokara puna eṱe. Nu matu Ku ningire, Muhona, u tu pe
Embo roYe ongurova ndji. Hungira na eṱe, Muhona, nu pupyari
omitima vyetu, oukumise, kutja tu yenene okutjiwa okuritjinda
nawa oveni koruveze orunene nduri komurungu, tjinga matu
kambura kutja matu yende amatu vaza popezu nOmeero wa
Muhona.

3 Matu yandja ondangu ku Ove mena rovandu mba utu
okumuna ounahepero wongamburiro kuwo, nokutjiwa kutja
ongamburiro ina omange heya. Nokutjiwa, nandarire okuyandja
ondangu ku Ove kotjiungura tji tjiri komurungu, moku kambura
kutja Ove moka tjita otjiṋa kaaṋi. Muhona, matu undju puna
omaundjiro, tjimuna omayuva omakuru, noku kambura kutja
oruveze rwa karere popezu indu Ove tji mo ka paturura otwiho
twEyuru uriri nu u tirire ozongwizikiro Ndjambi nḓa kwizika
momayuva nga omasenina.

4 Nambano matu ningire Ove, Muhona, u—u kare puna
avehe, ongondoroka nomahi, otja ndinondi twa zuu ovengi
ongondoroka, apehe, mberi mouhepe. Ve vatera na mbi mave
ningire, Muhona. Nu matu kumbu okumuna o—o eke enene ra
Ndjambi ndu mari wondjo ongondoroka mouye auhe mokati ka
imba mbu mave paha otjiṋa ihi otjinene.

5 Tu isira ourunde wetu. Tu viura, Muhona, puna Ombepo
yoYe nEmbo roYe, kutja ngahino tu ritjinde nawa oveni,
kovakarere ovananḓuviro, ovakarere ovananḓuviro mombango
ya Muhona. Ngatu zemburuke, noku kondja okuripura
momitima vyetu, ovaKriste ovakuru mbi va tjita. Matu
hakaene puna ovange vandu indu tji twa hakaena na imbo
mba hakaenene na Ove kourike. Kutja omirungu vyawo vya
yerere vi nongamburiro nondjoroka. Kutja ominyo vyawo vyari
vi Embo enamuinyo ra Ndjambi, uriri “orutuu ndwa tjangwa a

ru resewa kovandu avehe,” otja pu va wondja okuhita nomokati
kovandu. Ndjambi, tuvatera korumwe rukwao.
6 Ominyo vyetu ngavi riwise tjinene kehi yoYe, kutja Ombepo
Ondjapuke i hupire Oini mu eṱe, noku hungirira mu eṱe,
Muhona. Ngatu zemburuke, mourizemburuka wetu, otja pu
matu kawondja momuvanda noku kura oviṱuve puna ouye, eṱe
katu sere okukara tjimuna imbo. Nu eṱe twa sere okuviruka nu
tu ve pe oruveze, Muhona, poruveze rwavo imba kombandehi.
Eṱe matu toora otjihavero tjokongotwe, amatu tjiwa kutja oweṱe
ovakuramenepo okuza kouye warwe. Eṱe tuna Ouhona mbu mau
yamouvara,Muhona. NuOmbara yetu onenema i vaza nambano
nu ai honaparere omauhona ayehe ngeri mehi Re. Nu Eye ma
nana na kara nouvara; puna Ye imba kombandehi, ozombura
eyovi, nu okara puna Ye ngaaruhe.
7 Puna imbi mourizemburuka, Muhona, nambano matu tara
komurungu keziriro rongumbiro yetu.Matu tara komerihepuriro
wetu. Tjinangara twa tjita ngamwa otjiṋa, okuhungira ngamwa
otjiṋa, poo okuripura ngamwa otjiṋa, tji tjari ouposyo nombango
yoYe onene, yandjera Ombinḓu ya Jesu Kristu i tu kohorore.
8 Tu hongorera, Muhona, otja sisi pa hungire ongurova ndji,
ohunga naye nomurumendu we mondjira okuyenda ko Chicago.
Ve hongorera, Muhona Ndjambi, koruveze Ove pu mo sora
okuveungurisa, kutja ve yenene okurira ozohanya zondjerera
ku varwe mbu mave paha monḓorera, mbe hina okutjiwa
Muhona wetu Jesu. Nambano matu yandja otjiungura ku Ove,
noku puratena kEmbo roYe romaviuriro, kutja ngahino tu tjiwe
okurongerera oruveze ndwi orunene, mEna ra Jesu matu ningire.
Amen.

[Peri uriri moteipa. Mbuti Neville ngu ma hungire—Pw.]
Muhona nge mu sere ondaya. Okuhepa, mbuti.

9 Ami kaṱiṱi he undjireko imbi. Ami, moku kara imba
ponganda, Ami e rimunu tjimuna andakuzu Ami hi mbari
mei porive tjiri, oumba wa tjimanga, Ami e tje rimuna
navi, ami okuhaama ponganda nokuhina okuya komaongarero
wongumbiro. Nu Ami aayo mba hita, noku hinokuundjirako,
ku ami omuini, nandarire keṱunḓu randje. Ami opu mba hita
uriri, nu okuyenda tjimanga. Nokutja Ami mba tja, “Ami
mei komaongarero wongumbiro.” Nu eye nongarire keya kara
noruveze rwokurongera okuya, okutja eye ka tjiwa kutja Ami
meya.
10 Okutja Ami mbina ohange okuzuva omahongonona ya sisi
mbo, ombuti, ohunga nOndjerera ndjo kombanda kOmamuho
ya Carolina poo kOmanene ya Carolina, porive. Greenville, ka
yo? [Sisi a tja, “Kako. Omamuho wa Pines.”—Pw.] Omamuho wa
Pines. Ii.
11 Mbuti Lee Vayle wari mba ndinondi uriri. Ami mbe mu
papitisa, ndinondi, potjiungura tjombapitisimo imba ndinondi.

Mbuti Lee Vayle, ove motjiwa, umwe wovahonge mbo, Mbuti
Parker Thomas. Pari na…
12 Ami me zemburuka ohunga—ohunga noruveze, sisi
tja kutjirwa. Yari omaraisiro omanene, sisi, ku imbi o…
OMbepo Ondjapuke oruveze rumwe i tu yandjera kutja tuyende
komurungu noku rora ongamburiro yetu, okutara kutja tjike…
noku rora ongamburiro ya varwe. Indu ove tji mo tara osemba
kotjiṋa kaaṋi, nu omunu otjiṋa kaaṋi, nu okuhungira; varwe ve
tara nu kave munu, ve tja kaipo mbo. Momunu? Posiya iri mbo.
13 Nambano, kapena umwe ngwa yenene okumuna Ondjerera
ndjo ndjai rekareka kombanda ya Paulus, posiya Oyo yari mbo.
Kapena omundu ngwa muna onguti ndjo amai ya pehi okuza
mEyuru, mOndjerera ndjo, momuhapo, nu ya wirira kombanda
ya Jesu, posiya Johanes omuini. Posiya Oyo yari mbo. Momunu?
14 Nokutja, tjazumba, kombunda tje raere ovandu ohunga
nOndjerera ndja ri tjimuna Orururumo rwOmuriro, kapena
omundu ngwa vanga okukambura mo. Posiya nai omaungurisiro
weho rotjiperende tja muna Imbyo.

Nambano indjo kutja ombepo ohakohoke onḓorera.
15 Peri tjimuna ominyo vyetu, oweṱe ovizire. Nu oweṱe,
tjinangara oweṱe ondjerera, oweṱe, tjinangara ominyo vyetu vi
ungura puna Ondjerera yeyuva, matu kawondja mOndjerera.
16 Peri tjimuna ove tji mo tara pendje nokutja, “Ami me
munu eyuva,” mozoiri zomahatenya. Ove—ove momunu otjizire
tjeyuva. Owo omeriraisiro weyuva. Keyuva ko, orini, posiya pe
raisa kutja pena eyuva. Pe raisa kutja pena eyuva.
17 Nu nai indu Ami tji mba munu, tjimuna ove ngwa
haama mbo, ngu mo ungurisa ovipepe vyombepo ombore, ngu
mohungire, imbo mape heye kutja ove una omuinyo, posiya
otjizire tjomuinyo uriri.
18 Mena rokutja, otjiṋa ngamwa tjina onḓorera mu tjo,
okuuta otjizire. Momunu? Mena rokutja, otjizire tja sere
okuhonaparerwapo konḓorera nondjerera tjinene, okuuta
otjizire. Nu avihe kumwe kamavi kara nonḓorera, nu kama
i kara aihe kumwe nondjerera. Tjinangara kwa zozera, kwa
zozera tjinene. Tjinangara kunondjera, kapena otjizire, kapena
otjiṋa okuuta otjizire. Posiya tjinangara ya rungwa puna
onḓorera nondjerera, mai ungura otjizire.
19 Okutja tjiri oweṱe ovizire vyondjerera. Nambano ovemoraisa
omuinyo okuza korive. Tjinangara ove, nu omuKriste, imbi
aviri otjizire, mape raisa uriri kutja pena Omuinyo ove pu
hina okukoka, orondu omuinyo mbwi una onḓiro muwo.
Momunu? Posiya otjizire, orondu ove omunamuinyo, omuutwa
ngu kawondja na ngu ma sora okumuna, okuripura, okuwondja,
noku hungira, nozondjiziro ndano zorutu. Posiya ngunda ove
motjiwa, owo, mave koka. Nu pena oumba ounene. Ove motjiwa,

mai yenene okukara uriri o…Otjo otjiraisiro, momunu, kutja
pena omuinyo nonḓiro mbya hovekwa kumwe.
20 Orutu rwa sere okuṱa. Posiya tjinangara ove moraisa, mena
romuinyo woye omukoke, Ondjerera yEyuru, indino ove moraisa
Omuinyo wAruhe, Ndjambi. Tjazumba tji wa ṱu, ove kona
okusora okuyenda kOndjerera ndjo, orondu Indjo ove ndji wa
raisa.
21 Tjinangara ove wouye wonḓorera, ove u raisa mbyo, nove
moyenene okutjita, okuhina okuyenda momuhunga warwe
posiya konḓorera. Momunu? Okutja turi motjiraisiro. Okutja,
matu munu mbyo nawa tjinga Ombepo Ondjapuke pu mai raisa
Ondjerera nOmuinyo, okutja oponḓiro opu i raisa onḓorera.
22 Nu imba azehe otjizeri. Muhuk-…Komaandero wotjivike,
ngahino Osondaha, matu tora otjiperendero otjiṱiṱi tji ririsiwe
otjienene, kokutja tji yenene okutuwa kotjiraisiro tjondjivisiro.
23 Imbo, otjiperendero tjoye pu tja tuwa pendjembo kotjiraisiro
tjondjivisiro. Ami hina okutjiwa kutja wa roro okumuna, poo
kako. Nu tjazumba…

Nu ape otjivike tji tja kapita, mo—mo Jamaica, indu
Ami tji mbari noruhindo…Twa hinda ozoteipa ongondoroka
mouye. Nu Oviyambo Hambombari vya yaruka moukoto…
okuyaruka moukoto omahi wa Jamaica, moukoto mokwara. Nu
ongarero youkuru kongotwembo, kongotweOndunduOmburau.
Nu ovakwatera, oruveze rumwe, ve kara no—noteipa ndji
tu ve etera ndji rikota, ove ndji wa sere oku—oku, tjimuna
Ongerema onguru, yakisa, nu tjazumba u i yandjere—u i yandjere
okunyanda momuhingo mbo. Tjazumba, ngamwa ozominute
ozonḓiṱi, omundu unmwe wa sere okuiyakisa.
24 Otjimbumba hi tjari no—no kawe…okaṱiṱi, ewe rorutjeno
romasa-wohamboumwe, poo otjiṋa kaaṋi tjarwe, tja tji nyanda
oteipa yorikota. Nu owo—owo avehe va haamene pamwe, ohunga
na mbiri mba ongurova ndji, okupuratena kOviyambo mbyo,
Ami me kambura kutja otjipari. Nu ngunda Ame hungire,
va muna, mbye ya metuwo, peya Orururumo rumwe ndo
rwOmuriro, rwe ya nga pu pari noteipa yorikota nu au kurama
kombanda ya yo. Nu va ya nave ka eta otjiperende nave perende
otjiperendero tja Wo. Nu tjari Tjimwe uriri, otjoHo, tja tuwa
kombanda mbo. Nambano matu ririsa otjinene, kokutja tu
yenene okutjitwa ko—ko otjiraisiro tjondjivisiro pendje mbo,
kutja u yenene okutjimuna.
25 Tuna ondangu tjinene kotjari tja Ndjambi tji tja etwa
moukoto wetu…eṱe moukoto Oukarepo We meyuva ndi.
Nambano matu yandja ondangu koviṋa ovingi.
26 Nambano Ami meripura kutja Me tara moukoto mba nu mbi
tare kutja tjinangara me yenene okumuna tjiva, omatjangwa
tjiva poo tjiva, otjiṋa tjarwe kaaṋi Ami tji mba hungirirako.
Poo, okutu etera vyarwe kaaṋi vyo—vyo…Ami mbina ombuze

ndji mba tjanga, momwano ngamwa, imba moukoto embo.
Tjinangara Ami me yenene okumuna imwe, ngahino Muhona me
ndji pe otjiṋa kaaṋi okuhungirira kotjiṋa kaaṋi, ngunda amatu
kumbu.

Namabano, turi kehi omaundjiro wOsondoha.
27 Ami mbari e hungire mOzombuze. Nu, Osondaha, mbe mu
ṱizira mba koruveze orure, mokutja, “Ongwaye tji mamu riri ku
Ami? Hungira kovandu nu mu yende komurungu.”
28 Nambano, Osondaha otjiungura tjomberukiro imba ovavere
pu mave kumbirwa. Nambano, ove tji weya ongondoroka
novavere, nu pa sere okukara nomaheya kaaṋi kutja ovavere,
indu tji matu ve kumbire, tjinangara kave verukire, nu Ami
me vanga oku, tjinangara ombango ya Muhona, komazuvarisiro
omasupi uriri omuhuka wa Sondondaha, oku…Okutja, Ami
me ka kara notjiungura tjomberukiro, nu e kumbire ovandu
avehe. Nu Billy Paul poo tjiva vawo mave kara mba omuhuka
wa Sondaha, ape pohambondatu, indu okereka tji ya paturuka,
okuyandja oukarata kovandu tjinga mave hiti pomuvero, poo
ngamwa oruveze ndu mave hiti.
29 Nu nai, tjazumba, Ami mevanga okurora, Ami me kambura
kutja Muhona tjimuna we ndji raisire kutja mbi zuve kaṱiṱi
mokutja ongwaye tji pena ovandu tjiva mbe hiya verurwa.
Nu Ami—Ami me kambura kutja oungundi woku hinokuzuva.
Nu Ami—Ami me kambura kutja, ngahino, matu hungirire ku
imbyo, omuhuka wa Sondaha, kombango ya Muhona.
30 Nambano, omaongarerowongumbiro yongurova yaRitjatatu
omaongarero omasupi uriri eṱe pu tu ya pamwe nokukumba, otja
pu tu tjita, nokuungura pamwe.
31 Oruveze rumwe, Ami—Ami mbi kambura kutja tjimwe
tjoviṋa ovinene Ami tji mba muna meyuva ndi, oungundi
woku hinongahukiro mu imbi mbi tu kambura. Momunu?
Momunu? Andakuzu Ndjambi, momayuva wa Johanes Wesley,
wa tjita momayuva ngo Eye mbya tjita ndinondi, opo a
tja pe kara ye; momayuva wa Martin Luther, poo vyarwe-
komurungu? Otja pu tu Mu muna ama tjiti, avihevari vya
raisirwa kOkereka, kOmbepo, na komerihongero wondjiviro,
nomakawondjero ayehe, omahovekero wawo—wawo—wao nge
hawana nga sere okuraisa. NuEmbo raNdjambi imbamari raisa
Ro noku tjiukisa Ro ngunda a Ri hiya yenenisiwa. Nu tjazumba
nokuyenda kombanda, noku porofeta, noku raisa otjiṋa tjinene
Eye tja hungira, ma pe yenenisiwa osemba, Eye opa hungira
okumanuka. Nu ngunda tu haama aayo tunotjirweyo, tjimuna
matu ripura. “Osemba, meripura kutja ngahino imbyo mavi
heye ami? Meripura tjinangara mavi heye ngahino o—o okereka
uriri, moumbomba? Poo—poo,meripura tjinangaraAmi tjirimba
varerwa mu Imbi?” Ami meripura, omuhuka wa Sondaha, Ami

me kondjo okuhungirira kozongunḓe nḓo tjiva nḓu mapeya a ze
tu kahururire kaṱiṱi.
32 Nambano, ongurova ndji, Ami mba munu otjiṋa kaaṋi,
tanaura pu tjo imba uriri, ngunda Ambi hi yeya pehi. Ami
mbari e ripura, “Tjike andakuzu Mbuti Neville, nderi Ami
meya pehi mbo, eye a tja, ‘Sekama nu u hungire,’ nu haama
uriri?” Momunu? Ami mbe ripura, “Ami kokuwa mba sere
okutjangurura Omatjangwa tjiva.” Orondu, Ami me tjiwa, eye,
eye ombuti omuwa tjinene, nu matu—matu tja okuhepa ku ye.
33 Ngunda atu hiya kumbira kEmbo, Ami me vanga
okuzemburuka o—o mbuti. Ami hina okuyenena okuisana
ena re poruveze ndwi, owo ivevari. Veri mba, omapanga
wandje. O…Ovo ovahonge novazuvarise, morupanda, ve
pita. Va zuva Ozombuze moteipa. Nu va za mozokereka
pekepeke mozokereka nḓahaṋika pekepeke, ovandu vevari
omitanda. Nu omuzandu tjinene uri, umwe wavo una ombango
tjinene, nganduindi tja zire okutuka, Tucson, karukuru uriri,
mokupata omaongarero. Ami me kambura kutja Ami mbari
pEriro romuhuka rOvarumendu Ovanangetjefa. Nu omundu
omutanda, omundu omuwa omutanda, okuya. Nu eye…
34 Vaza ko Kansas. Nu veya ondjira aihe ngwi kutja ami
mbi ve kupise. Ami me yandja ondangu ku imbyo. Okuripura
kutja ovandu mbe kambura mozongumbiro zoye, okuyenena, ve
kambura kutja Ndjambi ma zuu nu a ziri; ovandu omitanda
mbu mave utu momuinyo, tjimuna imbi. Nu indu tji veya
mba ami mbi ve kupise, erero, okukonḓonona mbi mavi
heperwapo koveta yohoromende ya Indiana, nongarire kutja
nomatarero wombinḓu yavo, okuundjira mba pohoromende,
omayuva yetatu, ngunda ave hiya kupasana. Okutja, kamaave
yenene okukupasana nga komuhuka wa Ritjatano.
35 Nu Ami me ningire mbuti wetu nguri mbo komaandero,
andakuzu ma sekama e tu raere kutja eye ouṋe, noserekaze ye
omuwa omuṱiṱi mbo, na mbuti nguri meṋe.
36 [Mbuti a tja, “Okuhepa, Mbuti Branham. Okokuwa okukara
mba. Nu owAmi Mbuti Roger O’Neil, mbi kara mo Kansas,
mbi ryanga morupanda, otjomuzuvarise, okuhongonona kutja,
‘Jesu u yama, u verura, mena rongamburiro mu Jesu…?…’
Ami aruhe mbi rongerisa omutwaro…?…Ingwi omuvarekwa
wandje, Patricia Brown. Matu kupasana, Oritjatano. Ingwi
omuzuvarise-omundjivatere nu ngutu ungura-pamwe, Mbuti
Ronnie Hunt, imba komaandero. Nu ingwi omuvarekwa we,
Carol…?…Nu eṱe tuna ohange okukara mba ongurova ndji.”—
Pw.]
37 Okuhepa, tjinene. Eṱe tjiri matu zerire po ovakuramenepo
veyuru mba omitanda, kotjiungura tja Muhona Jesu, ozondaya
za Ndjambi, ze ve vatere okuvetuurungisa komurungu. Nu
otja Ami pu mbari e ripura, ame undju Omeero wa Muhona,

nokumuna ovarumendu omitanda novakazendu omitanda
nondando momutima, okukarera Kristu, tji ndji pa ondjoroka,
momunu, okuvemuna amave yeruruka momwano mbwi.
Muhona nge ku sere ondaya, tjinene, mbuti wandje, sisi.
38 Nambano ngatu paturure kEmbo eṱiṱi Ami ndumbi hiya rora
okuhungirirako ngunda, mongarero yomuinyo wandje. Nu oro
tjinene…Ekondwa rimwe uriri, Embo ra Filemon. Nu oro e…
39 OwAmi omuIrisha kaṱiṱi uriri, nu Ami—nu Ami mbina
onḓarata komayo wandje wokehi, okuvatera tjiva ngeri
kongotwe yekare moruveze. Ami, Ami, oruveze rumwe Ami
hi tamuna omana nga nawa, indu Ami tji me tjiwa kutja maye
tja vi. Nu oruveze rumwe Ami hi yenene okuye tamuna osemba,
mena rokuhina okuhongwa. Okutja, “Filemon,” omundu umwe
kongotwe mbo wa tja, Ami pu me ripura kutja tjiri ngeri
omatamunino omasemba ngo.
40 Nambano, ezeva e1, Ami me vanga okutoora omambo yevari
poo yetatu okuza mu ro.

Paulus, omupandekwa wa Jesu Kristu,…
41 Nu ingo Ami ngu mevanga okuungurisa ongurova ndji,
otjombuze, kombango ya Muhona, o: Omupandekwa.
42 Nambano, ove ouzeu okurizemburuka ohunga na Paulus
okuriisana omuini omupandekwa. Omundu omukutuke-
mokukwatwa, ngweurisiwa nOmbepo Ondjapuke, posiya
ngunda u ri isana omuini “omupandekwa.”
43 Nunai twamuna, indu eye tja hungire kOvakorinte, “Paulus,
omuapostele wa Jesu Kristu.” Oruveze rwarwe, “Paulus,
omukarere wa JesuKristumena rombango yaNdjambi,” indu tja
hungire ku Timoteus, i peke. Nambano nai indu eye tji ma tjanga
mba ku Filemon, eye wa tja, “Paulus, omupandekwa wa Jesu
Kristu.” “Paulus, omuapostele,” Ami ongurova imwe mevanga
okuzuvarisira ku imbyo. “Paulus, o—omukarere,” e zuvarisire ku
imbyo. Nu tjazumba, “Paulus, omupandekwa.”
44 Posiya, ongurova ndji, mape kambura ozoiri okuyakura
momuhingo omusemba yemwe womapu, Ami ngu me vanga
okutoora, ongurova ndji, “Paulus, omupandekwa,” noku toora
epu ndi: Omupandekwa.

Nambano ngatu pete oviuru vyetu ousupi uriri.
45 Muhona Jesu, omundu ngamwa, ngu ma yenene, ma
sora okutanaura omikuma vyOmbeipera ndji, posiya Ombepo
Ondjapuke aiherike ndji mai sora okutoroka Ro mouyere oro
ku ma ri heyerwa ko. Matu Mu ningire e ye nai okutuvatera
okuzuva kutja imbi yari ovikwaye, mbya hungirwa, omuporofete
omunamasa, ingwi omunene, Paulus, nu ngunda nguri isana
omuini “omupandekwa.” Ngarire Ombepo Ondjapuke ndji mai
vandurura imbi ku eṱe tjinga matu undju ku Ye, mEna ra Jesu
Kristu. Amen.

46 Nambano Ami merizemburuka, Paulus, indu tja tjanga
orutuu ndwi ku Filemon, hapo eye wari vi motjovakamburwa,
kehi mbo motjovakamburwa tjokehi tjotjihuro tji, o—o—
omupandekwa. Nu eye a tjiwa nawa, mongurameno ye embo
kutja a ri heye tjike. Eye wari a koverwa ko—ko—kovitenda. Eye
a yenene okurira omukutuke omundu umwe tje mu yandjere
okurira omukutuke uriri. Nu eye a tjiwa kutja yari vi okurira
omupandekwa. Nu tjazumba, rukwao, Ami mekambura kutja
o—omuapostele yari omaheya omaṱiṱi uriri…ka ku hungirira
kongaro yorupeveze rwe, tjinga eri omupandekwa womundu
we—we omumunikwa ngwa haama mba imwi moukoto—imwi
moukoto wotjovakamburwa. Posiya Ami me kambura kutja
eye a heyere koundu we—we, ombepo ye—ye—ye, ombango ye,
mokurira omupandekwa ku Jesu Kristu.
47 Nambano, eṱe atuhe twa kwatwa, otjovandu mbe tjiwa
pokati kouvi nouwa, okukara na ngamwa ondyero ndji matu
zeri. Ndjambi u tjita nao osemba. Orondu, Eye wa sere okutjinda
omundu auhe pondondo imwe, poo Eye ma twapo omundu ngu
heri ye…Eye wa twapo omurumendu omutenga pondondo ndji
heri yo, kokutja Eye wa twapo omundu okutjiwa pokati kouvi
nouwa. Momunu? Eṱe ngarate, turi tjimuna Adama na Eva,
ongurova ndji. Kapena ombangu. Ouvi nouwa u ya komurungu
wa umwe wetu. Omuinyo nonḓiro, matu yenene okutoorora
oveni; okuove omuini, okutjita. Momunu?
48 Imbo omuhingo Adama na Eva pu va tjita, nu, tara, nu—nu
va toorora navi. Nu nai, mena ra imbyo, twapo omuhoko auhe,
omuhoko woundu, kehi yonḓiro, omberero yonḓiro.
49 Nu tjazumba Ndjambi we ya pehi momuhapo womundu nu a
tjindi onḓiro ndjo, na sutu otjisuta tjonḓiro, kokutja o…ovandu
Ve mbu ave zeri oku—oku kutuka ve rire ovakutuke.
50 Nambano, tjinangara Eye wetu toora, nokuhina omuhingo
umwe Eye tja tjita ku Adama na Eva, e tu nanene motjiṋa
kaaṋi, a tja, “Ami me ku yama kutja movanga ondjamo poo
konakuvanga,” tjazumba Eye wa twapo Adama na Eva po—
pondondo ndji heri yo, ove momunu. Posiya auhe wetu wa sere
okutoorora, eyuva ndi, pokati konḓiro nomuinyo. Matu sora
okutjita.
51 Otja Ami pu mba hungira uriri, tjinangara ondjerera yoye
mai raisa, omuinyo woye mau raisa ngarate komunda ove kuuri.
Ami hina konatja kutja ove motja uri komunda uṋe. Mbi u
tjita, eyuva arihe, vi raisa otja tji uri. Ove wa zuva otjihungiro
otjikuru, “Omuinyo woye u hungira kombanda tjinene, Ami hina
okuzuva omahongonona woye.” Momunu? Oviungura vyoye—
vyoye vi hungira kombanda tjinene.
52 Ami aruhe mbi kambura mokuura noku tuka. Posiya
Ami aruhe e tja, “Otuka kombanda omahupiro woye, orondu
ouye mau tarere imbyo.” Ove momunu? Ove wa sere okutuka

kombanda otja pu hupira, okutja, mena rokutja pena omundu
worive ngu me ku tarere. Nu nambano indu…
53 Ovandu kamaave ya kokereka. Mave—mave, ovengi vawo,
kavena okutjita ko. Nu tjiva vawo, kaveya, ovandu ovakahuke.
Vamuna okuhinouṱakame tjinene mokereka, nganduindi tji ve
hina okuvanga okukara notjiṋa okutjita na yo. Nu ovikando
ovingi, tu hungirira kouripura wokuhina konatja na imbyo, ove
komoo ve pe ondjo, momunu, mena ro—romwano ovandu tji
ve ritjinda. Ve ri isana oveni ovaKriste. Owo mberi ovipuite
ovinenenene ouye mbu nawo, ovarumendu novakazendu mbe
rihongonona okurira ovaKriste, nave hupu omuinyo wa peke
okuza komahongonona wavo. Otjinga peri.
54 Nambano, mape ka kara omuhihamwatima pOmbanguriro.
Nambano, omurunde, omurandise wopendje noveta,
omungembere, omukatuke worukupo, eye—eye kamaa kara
nomuhihamwatima okuzuva omaresero womberero ye,
“Okuhindwa momuriro mbu hinomaandero.” Eye kamaa
kara nomuhihamwatima. Posiya omundu ngo ngu ma kondjisa
okuṱara kongotwe omahongonona wokereka yorive, ingo
nguri omuatje omuzandu ngu ma ka kara nomuhihamwatima
pEyuva rOmbanguriro. Momunu? Ngu me rihongonona okurira
omuKriste, nokuhupa omuhingo warwe kaaṋi. Atja rira
ounahepero kuye kutja ke ya rora okukara nandarire na
ngamwa omahongonona, okuuta otjiungura, pendje nokuuta
nokuhupa omuinyo wotjiṋa kaaṋi tja peke. Orondu, eye nguri
otjipuite otjinenenene tji tunatjo, okomurihongonone ngo ngu
tja eye—eye—eye omuKriste, nu a hupu otjiṋa kaaṋi tja peke.
55 Aruhe, opangurire omuinyo woye kokutja una omasa nge ṱa
pi okutjita ovihimise. Nu eṱe katu ripangura oveni kokutja una
ondjiviro ndji ṱeki pi mEmbo. Posiya aruhe ripangura omuini,
tara kongotwe nu u ripahe momuinyo kutja otjinge hape tji tja
twako momuinyo ove mu hupira nai. Momunu?
56 Otja Pu mba zuvarisire oruveze ndwa kapita, pomaongarero
wovarumendu ovanangetjefa mo Phoenix, Arizona, womaraisiro
wa Jesu, okuraisa Omuinyo wouKriste. Ami mba tja Mba
kwaterwa mba mo Kentucky, ngunda a tji hiya tungwa okuyera
ondondo, tjinene rukuru indu Ami tji mbari omuatje. Nu
okanatje okazandu nga ka ke ya rora okukara no—no—no—
nonganda ndji tu nayo mba, putuna ozoserekaze ovengi ovawa
mbe ritarera moviritarero, moukoto ondjuwo aihe, okuṱizira
ozondjise zawo moruveze uriri, na vyarwe komurungu. Posiya
eye wari notjiritarero tjimwe otjiṱiṱi, orupa oruṱiṱi ndu rwari
pendje komuti, pu pari otjihavero tjokurikoherapo, pu ape
rikohere tate we na mama we, nave rikamura ozondjise, na
vyarwe komurungu, okuza pokarupamu nga okaṱiṱi kotjiritarero
otjikuru tji tja tjari komuti.
57 Oukahu, imbo mbwari omuhingo wonganda ndji twari nayo,



10 THE SPOKEN WORD

tjinangara pari nomundu ngwa vanga okuritara motjiritarero,
eṱe ovanatje, atu ka toora otjimbakete noku ronda kombanda
yotjihavero pu pe rikoherwa, noku ritarera morupamu ndwi
rwo—rwotjiritarero Ami tji mba toora, omuini, mondjaya. Imbo
kayari mo Kentucky. Yari mba mo Indiana, imba po Utica Pike.

58 Nambano, okanatje nga okaṱiṱi ka ke ya rora okurimuna
okeṋi ku nao. Okutja, eye weya kotjihuro, okuryangera tjikukae
we. Nu po…Yari moku ryanga metuwo, tjikukae we wari
nondjuwo ndjari notjiritarero otjimbomba komuvero. Nokutja,
okanatje okazandu okaṱiṱi, ngu ma tupuka me—metuwo, wa
muna okanatje karwe okazandu okaṱiṱi komurungu we. Nu
okanatje okazandu okaṱiṱi ake tupuka, wina. Okutja eye
weripura okuhirimana ozominute ozonḓiṱi nu a tare kutja
okanatje okaṱiṱi make tjitivi. Nu indu eye tja kurama, okanatje
okaṱiṱi okazandu ake kurama. Indu tja tanaura otjiuru tje,
okanatje okazandu okaṱiṱi ka tanaura otjiuru tja ko. Eye
okurinyaa otjiuru tje, okanatje okazandu okaṱiṱi ake rinyaa
otjiuru tja ko. Korusenina, a ryama popezu, okukonḓonona. Nu
eye okutanauka. Mama we e mu tarere, na tjikukae we, ava
himwa. A tja, “Ongwaye, mama, ingo owami.”

59 Okutja Ami e tja, ingo, “Eṱe, wina, tu raisa otjiṋa kaaṋi.”
Momunu? Omuinyo wetu u raisa.

60 Nu nai, tjinangara atu hupire momayuva wa Noah, atja
tu toorora komunda wa uṋe? Atja tu toorora komunda uṋe
meyuva ndo enene Noah ma hupire? Atja tu toorora komunda
uṋe momayuva wa Mose? Okomunda uṋe momayuva wa
Elia, omuporofete, indu ouye auhe tji wa ṋiṋinwe mo—mo
mongurunguse yo—yombazu ombe, tjimuna Jezebel woruveze
ndwi, nu ngwa zepa ovakarere avehe va Muhona momuhunga
wouye? Nu okereka nomupristeri avehe ave woro ku ye. Ove otjo
toorora komunda woruvara orungi, poo otjo kurama puna Elia?

61 Nambano, momayuva wa Muhona Jesu, indu tji tweripura
nOmundu ngwi ngu heiwe, ngu hiya hongwa kouye, kapena
ozosikore nḓu va muna Eye ka hiti, nu kapena—kapena
ondjiririsa yosikore youhonge. Nu—nu tjazumba a tutumuka
nena “rongwatero yopendje norukupo.” Nu indino eya, ama
zuvarisa Ombuze ombwa ndja i pirukire ngamwa otjiṋa tja ve
hongwa. Tjinene…Nokuyandja ondjo kovahonge nozombongo
zawo, na vyarwe komurungu.

62 Nu ozombongo za kara no—no—notjihungiro, “Tjinangara
ngamwa omundu wai okukapuratena ku ingwi ngu-isanewa
omuporofete, ma rambwa okuza mosinagoge,” mbwa ri o—
ourunde ounene. Ave sokutoora ourizirira. Omuhunga umwe pu
ave yenene okurikotamena yari kehi ombinḓu yondjona. Ave
sokuya kombunguhiro ndji. Nu—nu tjazumba vari ovahumbwa,
nu yari otjiṋa otjinene.

63 Nu Omurumendu ngwi wa siririka otja imbyo. Nu ngunda
Eye wari osemba puna Omatjangwa, posiya ka momwano Mbu
ave tjiwa. Otjo toorora komunda uṋe? Momunu? Nambano,
otjiti…Omuinyo ove mbu hupa nai, u raisa nai mbyo sokutjita
rukuru, orondu ove ngunda u honaparerwapo kombepo imwe.
Momunu? Tjinangara ove wa toora omunda mbo nai, puna wo,
ove otjo tjita rukuru. Orondu, ombepo imwe ndjiri mu ove nai
yari movandu rukuru. Momunu?
64 Ombepo ombi kamaa i roro okutoora ombepo ye; eye u za
komundu umwe okuyenda ku warwe.
65 Ndjambi ka roro okuisapo Ombepo Ye, okuza ku umwe; I za
ku umwe okuyenda ku warwe. Momunu?
66 Okutja, Ombepo tjinge yo ndjari kombanda ya Elia yeya
kombanda ya Elisa, Imwe ndjari ku Johanes Omupapitise, na
vyarwe komurungu.
67 OMbepo Ondjapuke, yari kombanda ya Kristu, ai ya
kombanda ovahongewa, avehe okuyenda kehi, nu ngamba iri
kombanda ovandu. Ove momunu? Ndjambi ka roro okuisapo
Ombepo Ye.

Okutja eṱe imbo pu twa isirwa, tu kare nondyero.
68 Nu Ami—Ami hina okumuna imba Paulus pe riyaruka
momuinyo notjiṋa ngamwa, nokutja eye eri ṱire ondjenda kutja
eye wari omupandekwa. Posiya eye a hungire naye omuini…
Ami mekambura kutja Paulus, tjinga a tjanga orutuu ndwi puna
otjitjange ho, kutja yari Ombepo Ondjapuke ndja i tjiti kutja
a tjange mbyo. Kutja, ngahino, nangarire nga kongurova ndji,
kokutja mapeya matu nana omaheya wombuze yetu, okuraisa
kutja ongwaye Paulus tja tjita imbi. Orondu, owo Omatjangwa,
nu Omatjangwa Ongaaruhe. Ami me kambura, kutja, a haama
imwi motjovakamburwa otjikuru tjondova, kokutja Paulus wa
tjanga komuungure we wapamwe mba, kutja, mbuti we, kokutja
eye wari “omupandekwa wa Jesu Kristu.” Okutja, eye a yenene
okuhungira mokumuna mbyari ongondoroka na ye. Nambano,
eye wari motjovakamburwa, posiya imbyo eye kambya hungirire
ko, omukarere ngwi—ngwi wa Kristu, omuhonge puna ye. Eye
a hungire kutja eye wari omupandekwa kEmbo ra Jesu Kristu,
orondu Kristu Embo.
69 Nu Paulus wari omuhongwa omuwa momayuva we. Eye
wari nondando ombwa. Eye wari o—eye wari o—o—omundu
ngwa hongwa puna o…kovandu, omundu wena Gamaliel,
ngwari omuhonge omuwa weyuva re, imwe yozosikore ozosemba
semba eye ka yenena okuyenda ko. Otjotjisanekero, tjimuna
tji tu tja, Wheaton, poo Bob Jones, poo imwe yosikore
ombwa yohoromende. Eye wa hongwa otjo—otjo—otjomuhonge
wEmbo. Nu wa hongerwe nawa, nu wari omunazondunge,
nu omuatje omuzandu wozondunge nguna ondando ombwa

ngahino yokurira omupristeri poo omupristeri otjiuru kovandu
ve eyuva rimwe.

70 Eye wari nondando. Nu tjazumba okumuna, kutja,
ozondando nḓa ozombwa eye nḓa hongerwa, nu wa karere
oure womuinyo we auhe, okuza ngahino kotjiwondo tjozombura
ape hambondatu poo omurongo, nga ape pomirongo vitatu
poo omirongo vitatu-nandano, indu eye tja mana omahongero
wokombanda na tuurunga; nu a munu ozondjambi ze azehe
noviṋa avihe, nu a munika nawa puna o—ovahongwa avehe,
nandarire komupristeri otjiuru po Jerusalem. Eye wari nomaraa
okuza ku ye, omaraa womundu kourike, nga tjangwa, nu mbari
nouṱakame ye kare na ingwi Saul omuwa, “Okuyenda ko
Damascus noku ka muna avehe mbo mbu ave rikotamene ku
Ndjambi okupirukira imbi eye mbya hungira, noku ve pandeka
neve twa motjovakamburwa.” Tjinangara ohepero, eye wari
nomaraa okuvezepa, tjinangara eye a vanga. Eye wari…Eye
wari nondando onene.

71 Nu nai, avihe eye mbye ri hongera, Ndjambi wa isamo avihe
okuza mu ye. Momunu? Nu ndjari ondunge ye, na tate we mbya
ungurisira ovimariva vye, nozondando za tate we na mama we,
avihe vyari a vya isapewa okuza pu ye mena rokutja—kutja
Ndjambi wari notjiṋa kaaṋi. Mu nao, eye wari omupandekwa
okuza kondunge ye eye ndjari nayo momuinyo, nu eye wa rira
omupandekwa ku Jesu Kristu, Ngwari Embo.

72 Ondjira ndjo okuyenda ko Damaskus ya rundurura Paulus.
Okuyenda kehi, oiri ape omurongo naimwe, ngahino, meyuva,
eye pa vetwa a wire pehi. Nu eye wa zuva Eraka, ama ri
tja, “Saul, mo Ndji tatumisireye?” Neye a tara kombanda. Nu
moku tara kombanda, eri omuJuda, nu a tjiwa kutja Orururumo
rwOmurirombo yariMuhona ngwa hongorere ovanatje va Israel,
orondu eye a tjiwa kutja otji pa Ri.

73 Zemburuka, Omuheberi ngwi ka tja isana ngamwa otjiṋa
“Muhona,” oreṱera otjiuru M-u-h-o-n-a, Elohim, tjarwe eye a
tjaterwa kutja imbo otji pa Ri, orondu eye wa ri omuhongwa
onongo. Nu indu eye tja tara kombanda, neye a munu Imbi,
Ondjerera, Orururumo rwOmuriro ndwa ru hongorere ovandu
ve okupitira mokuti ongaango, nu eye a tja, “Muhona,” Elohim,
oreṱera otjiuru M-u-h-o-n-…“Muhona, Ove Uṋe?”

74 Nu yari oukumise komerihongero nga worukaroruwa,
okuhungira kutja, “OwAmi Jesu,” Umwe eye nga pirukire
tjinene. Omange—omange rundurukiro omanene! Oo! Oo! Yari
otjiṋa kaaṋi otjiwa komurumendu ngwi, kutja ozondando ze
azehe eye nḓa ri nazo, okukonḓonona, avihe pamwe, eye a kara
pokutatumisa. Ozondando ze ze mu twara ko—kokure tjinene
okuza potjiṋa tji tjiri tjo eye tja sere okutjita. Nu ya—ya yari
omburuma onene ndjari po, komu apostele ngwi, indu Eye tja

tja, “OwAmi Jesu,” Ingwi nguri ye eye nga tatumisa. “Ongwaye
ove tji mo Ndji tatumisa?”
75 Omambo warwe omaṱiṱi omayarukirwamo mapeya atu twa
mba. Ove momunu, otja pu ve nyekerera Okereka, kavena
okunyekerera Okereka porwe, mave nyekerere Jesu. “Ove mo
Ndji tatumisireye?” Hapo indino Paulus mape ya vi, puna
ondjiviro ye aihe, kambura kutja Indji yari…kutja Otjimbumba
ihi eye tji ma tatumisa yari Ndjambi omuini eye nga hongonona
okukarera? Ami meripura kutja imbo, nokuhina okuhita
mondjivisiro aihe, Ami me ripura kutja atuhe twa hongwa
okuyenena okutjiwa Ami mbi me heye imba. Otjiṋa tjimwe tji
ma tji tjitwa ndinondi.
76 Paulus, mokusiririka, eye ngunda wari nozondunge
nomunazondunge, omunazondunge kombanda ya imba
ovaGalilea mbe hiya hongwa eye mba tatumisa, mba yakura
rukuru momerisusuparisiro wavo Omurumendu ngwi otja
Muhona. Posiya, Paulus, momahongero we omanene nondjiviro
ye, ka yandjere Imbyo. Nu yari omarundurukiro wa peke ku ye,
mondjira ndji. Nu eye wa vetwa okupoṱupara, kokutja eye a ha
yenene okukawondjisa otjiungura tje, posiya wa hongorerwa
poruveze momuvanda mbwa u isanewa Omusembame,
mondjuwo ya umwe…
77 Nu tjazumba ape ya omuporofete mbo, wena Ananias, ngwa
muna motjirimunikise, eye ngu meya pehi, eye wa muna pa ri,
waya pehi mbo eye pa ri, na hiti moukoto. Na tja, “Mbuti Saul,
Muhona we ri raisa ku ove mondjira; ndji hinda, kutja Ami mbi
tweko omakewandje kombanda yoye, nove u yakure omehowoye
nu u urisiwe nOmbepo Ondjapuke.”
78 Ovemomunu eye pa ri. Yari—yari otjiṋa ku Paulus!Momunu?
Avihe eye mbya hongerwe okutjita vyari omwano warwe. Okutja
nai, puna—puna omerihongero ayehe eye ngari nawo, pa—pa
kara uriri ku ye.
79 Nambano, eye a tjiwa kutja wari nondjiviro. Okutja imba
pena omahongero omawa ku eṱe, kutja, ondjiviro aiherike kamaa
i yenene. Ya sere okurira ondjiviro otja kEmbo ra Muhona.
Okutja, eye okumuna imbi, nu tjiwa kutja ya Ri Otjiṋa kaaṋi
otjinene, tjazumba, omundu worive we Ri yakura komurungu
we, eye wa toora ozombura ndatu nomieze hamboumwe mo—
mokuti ongaango mo Arabia; okutoora o—o Ombeipera, otja
tji ya Ri rukuru, Etestamende Ekuru, nokuyenda pehi mbo,
oku—okusasaneka ondjiviro ndji eye ndja ri nayo, nu tara kutja
tjiangara ya Ri Omatjangwa.
80 Nambano tjike andakuzu eye ma tja, “Osemba, Ami me
kambura kutja imbo yari ozondjakaha ozonḓiṱiṱi,” nu okuyenda
komurungu? “Ami—Ami me kongorere ondjiviro yandje”?
81 Nambano, eye waṱire okurira omupandekerwa ko kotjiṋa
kaaṋi, omupandekwa,. Okutja kombunda yokusasaneka ro,



14 THE SPOKEN WORD

nokumuna, oviṋa mbyo tja yenena okutjanga Embo ro va
Heberi, movikaṋena. Momunu? Ozombura ndatu nohinga mbo,
wa ri mEmbo, noku konḓonona kokutja Ndjambi ngwe mu
isana wari e mu yarura kongotwe, noku rundurura ondjiviro
ye aihe, wa rundurura avihe eye mbye ripura, avihe eye mbya
hongerwa. Ondando ye aihe, yaisapewa okuza pu ye, neye a rire
omupandekwa. Orusuvero rwa Ndjambi rwari oruwa tjinene, nu
omavandururiro otja—otja inga, kokutja eye ka yenene okukara
kokure na Wo.
82 Indjo ondjiviro yowatjiri yomukambure auhe ngwa hakaene
na Ndjambi. Ove—ove uya mondjingonekero puna Otjiṋa kaaṋi
tji tjiri otjinene tjinene, kutja ove…kutja—kutja ove u rire o—
omupandekwa, koviṋa avihe. Momunu? Ove—ove u zapo okuza
poviṋa avihe, okurira omupandekwa ku ove omuini ku Imbi.
83 Tja hungirwa otjikando tjimwe imbo Jesu pa tja, “Ouhona
wEyuru uri tjimuna omundu ngu ma randa ovihuze. Indino indu
eye tja munu Otjihuze tji, eye u randisa avihe mbye navyo,
okumuna iho tjImwe.”
84 Nu imba omwano mbo. Ove—ove una ondjiviro
yokuuta ondunge, ove una o—o—o—ondjiviro yomahongero
worukaroruwa; posiya indu tji tweya poruveze indu ove—ove—
ove tjiri pu wa munu Otjiṋa tja tjiri, ove—ove u imbirahi oviṋa
vyarwe avihe, nove okuryama popezu omuini ku Imbi.
85 Paulus a tjiwa kutja yari otjikwaye. Eye—eye wa muna kutja
eye wa kutirwe kOtjiṋa kaaṋi. Tjimuna tji tu twako o—o—
okakambe kotjitoma oko ke—oko kenane otjiṋa kaaṋi. Nu Paulus
a tjiwa, kombunda ondjiviro ndji, nozombura ndatu nohinga
zotjihorera o—ondjiviro eye ndjari nayo, puna Ombeipera, eye
wa zemburuka kutja Ndjambi we mu toorora nu we mu
hongorera kOmbepo Ondjapuke, ondjiviro eye ndja ri nayo,
okueta Ombuze ombwa komurungu Ovandu mbe heri ovajuda.
OMbepo, Oini, ye mu hongorera.
86 Nu, ndinondi, otjovakarere va Kristu, eṱe tu rira
ovahongorerwa, okukutirwako. Eṱe kamaatu i. Eṱe tu hita
moukoto puna Yo, twa kutwa kEmbo. Kutja ngamwa auhe
ma tja vi, ove wa kutwa ku Ro. Pena otjiṋa kaaṋi ohunga na
Ro, ove pu ha yenene okuzapo okuza pu Ro. Ove wa kutwa
puna Ro, mena rOmbepo Ondjapuke, ye ku kutira kEmbo. Nu
kainatja nomundu auhe ngu ma hungire, Oro Embo, o nao
aruhe. Wakutwa puna Ro, a kutwa okutuwa puna Ro, kEmbo,
kOmbepo, eye ka hongorerwa.
87 Eye we rihonga imbo ko—kongotwe okuti onguza kwa
Arabia, indu, oviṋa vye avihe mbya kapita, nondjiviro,
nondando, kutja, eye wa yekewa oviṋa mbyo.
88 Nambano, imbo opu tu muna, ndinondi, kutja eṱe twa sere
okuyekewa, rutenga. Nu ovandu kave vanga okuyekewa. Mbuti
wo Methodist ma vanga okuriṱizira komahongero wayo omaṱiṱi

wo Methodist. Uh-huh. Mbuti wo Baptist ma vanga okuriṱizira
komahongero omaṱiṱi we wo Baptist. Momunu? Posiya ove
wa sere okuyekewa oviṋa avihe oparukaze, nu u kwatwe
rukwao, koupe. Nu u utire okuza mbo, Ombepo Ondjapuke i
hongorerepo. Ove komoo tja, “Osemba, nai, tate wandje—wandje
wa tja, indu eye tja hita, tja hita mokereka, eye wa yandjasana
omake puna omunane wombongo. Eye, eye okaṋepo okawa
okaṱakame.” Imbo mapeya yari nawa komuhoko we, posiya
oweṱe omuhoko warwe. Momunu? Nambano twa sere okukotoka
koruveze rwOmbeipera meyuva ndi.
89 Omupristeri wa kutirwe, wina. Posiya, ove momunu, veya
moruveze rwomananeno warwe, nave—ave ha toṋa okuisako
ovitoma vyawo ovikuru noku twako otjitoma otjipe.
90 Nu otjiṋa tjimwe tji tu muna ndinondi. Eṱe twa pitira
motjiwondo tjozokereka nḓahaṋika pekepeke, otja pu twa raisa
moviwondo vyozokereka, Ombeipera na vyarwe komurungu,
posiya eṱe nai tweya kotjiwondo otjikutuke, imba Ombepo
Ondjapuke Oini pu iya pehi noku riraisa Oini, noku ri
tjiukisa Omuini, okutjita ongwizikiro aihe Eye ndja kwizika, i
yenenisiwe. Oo, mbuae! Oruveze oruwa!
91 Nu eye a tjiwa mbyo, otjiṋa tjarwe, eye a tjiwa kutja kamaa i
kotuveze, kutja, okukutirwa ku Imbi, kutja eye kena okutjita…
kutja eye wa tjita, posiya ngunda eye a vanga okuyenda. Eye a
tjiwa kutja ondando ye ye mu nanena mokati kovakwao eye ka
ṋangwa okuya, nu ngunda eye a ṋiṋikizirwa mOmbepo okutjita
otjiṋa tjarwe kaaṋi. Eye ke yari ye omuini.
92 Ngahino omundu worive ma yenene okutja, “Mbuti Saul,
Mbuti Paulus, matu vanga kutja ove u ye mba, orondu tuna
okereka onenenene. Eṱe tuna ombongo onenenene. Ove mo pewa
ovingi, na vyarwe komurungu.”
93 Posiya moku ṋiṋikizirwa mOmbepo, eye eripura, “Ami
mbina mbuti mbena. Ami me vanga okuyenda ngo nu mbi ka
yame mbuti ngwi, mbi mu ete ku Muhona.” Posiya, ngunda,
Ombepo ye mu ṋiṋikiza okuyenda kwarwe porive. Eye wari
omupandekwa. Otjiperi.
94 O Ndjambi, ngatu rire ovapandekwa ku nao, okuza
mozondando zokurimuna kwetu oveni, nu okuza kombanguriro
yetu oveni nomuhingo wetu omusemba wokuripura, okurira
omupandekwa wa Jesu Kristu. Ami meripura kutja ingo yari
omahungiriro omawa, kutja, “OwAmi omupandekwa wa Jesu
Kristu.”
95 Nu zemburuka, Eye nguri Embo. Momunu? Kutja ngamwa
auhe me ripura ye, oro Embo. Momunu? Tjinangara ove
omupandekwa kEmbo, kapena okereka ndjahaṋika pekepeke
ndji mai sora okukuisapo okuza pu Ro. Oro—oro Embo. Ove
uriri…Ove omupandekwa ku Ro, opuwo nao. Ove wa sere
okuritjinda komwano Oro pu ma ri ritjindi.

96 Nambano, eye ka yenene okuyenda kotuveze eye ka vanga,
orondu (ongwaye?) Ombepo kaimu yandjere. Ovemozemburuka,
ovikando ovingi, kokutja Paulus a kondjo okuyenda kotuveze
tworive, mokuripura kutja, “Imbo Ami opu me yenene okukara
nomaongarero omanene,” posiya Ombepo kai mu yandjere.
Nambano, imbo mape hungire oukahuke nokuraisa kutja Paulus
wari omupandekwa? Omupandekwa ku Jesu Kristu, ngwa
kutirwa kEmbo Re, mena rOmbepo! Oo! Ami imbo mape ndji
tjatere. Uh-huh.
97 Eye wari momapando. Eye wari momapando wovipandeke,
nomapando worusuvero, okutjita ombango ya Ndjambi, nu
ombyo uriri. Eye wari omupandekwa. Eye wari momapando
worusuvero. Eye wa kutirwe puna Kristu. Eye ka yenene
okukutirwa pamwe notjiṋa tjarwe. Eye wa kutirwe pamwe na
Ye. Nu imba pa pe i Omuhongore, imbo opa sere okuyenda. Kutja
omaryo yari omangirine pu pe ṱeki pi, imba komunda mbwi
poo komunda mbo, eye wa sere okuyenda nondjira Omuhongore
notjitoma ku tja i.
98 Oo, ongurova ndji, tjinangara eṱe, otjOmerikotameno
poBranham, andakuzu matu rire ovapandekwa porwawo;
mokurimuna kwetu oveni, kondando yetu oveni, kokutja eṱe
tu yenene okuriyandja oveni oumbomba noku kutirwa ku Ye.
Kainatja nouripura wouye auhe, kutja ouye auhe ma u tjitivi,
twa kutirwa komapando worusuvero, oweṱe ovapandekwa.
“Ozombaze zandje za kutirwa ku Kristu, kamaa ze pundu.
Omeho wandje ya zikwa mu Kristu, ngandu Ami, indu Ami tji
me munu overihukure vomuzu va ndinondi momuvanda, Mbi
tanaura otjiuru tjandje. Omutima wandje—wandje wa kutirwa
tjinene ku Ye morusuvero, ngandu Ami tji mbi hina orusuvero
nouye mbwi, rukwao. Ombango yandje ya kutirwa ku Ye,
ngandu Ami nai tji mbi hina okutjiwa kutja ozondando zandje
ozeṋe. Uriri, ‘Akuhe Ove ku mohongorere, Ami me kongorere,
Muhona.’ Ami me rire omupandekwa.” Momunu?
99 Paulus osembawari omupandekwa. Eye ka hungire navi. Eye
wa hongerwe kOmbepo Ondjapuke, rukwao, okuundja kEmbo.
Nambano, eye wa hongerwe omwano umwe, posiya—posiya
Ndjambi we mu honga omwano warwe nai. Eye wa hongerwe
kOmbepo Ondjapuke okuundja ku Muhona, kainatja mokutja
ozondando ze zari zeṋe.
100 Nambano Ami me ka, vatera nOmbepo Ondjapuke,
okukuraisira otjiṋa kaaṋi. Momunu? Nambano ngatu toore
otjisanekero uriri.
101 Eyuva rimwe, Paulus na Silas, amave wondjo momuvanda
motjihuro tjorive pu vari nomakotokero womasa. Nu okanatje
okakazona, okaṱiṱi ka ke hongorerwapo-kondemone ake mu
kongorere, ama riri ku ye. Nu nokuhina ombata posiya Paulus
a tjiwa kutja eye una ouvara, otjomuapostele, okuviura ombepo

ndjo ombi okupita okuza momukazendu ngo. Posiya ove wa
muna? Eye wa undja, eyuva ndo neyuva rarwe, nganduindi,
tjimanga, Ombepo Ondjapuke ya hungira ku ye, a i tja, “Oiri oyo
ndji.”
102 Tjazumba eye a tja, “Ove mbepo, pita okuza mu ye.”
Momunu? Eye a tjiwa okuundja ku Muhona.
103 Nu imba ovandu ovengi ndinondi opu ve eta onyengo
kombanda Embo. Ve yenda nondando. Omakotokero womasa
yengapi nga isiwa nao mena rotjiṋa tjimuna itjo, orondu
omuzuvarise ka undju okumuna Muhona mbi ma sokuhungira!
Tjiva vawo ve tja, “Indjo mba,” nu ve—ve yenda nai mena rokutja
o—o otjimbumba tjovandu tja tja, “Twende.” Nu Ombepo
Ondjapuke mai hungire otjiṋa kaaṋi tja peke. Ngunda, ondando
yomundu okurira omuhonge wohoromende, poo—poo otjiṋa
kaaṋi tjarwe, poo omukurundu worive, poo obishopa yorive,
poo otjiṋa kaaṋi ma—ma tji mu nana, “Ove wa sere okuyenda.”
Nu, ngunda, eye ma tjiwa osemba. OMbepo Ondjapuke mai tja,
“twende mba.” Momunu? Eye wa kutirwa kombongo ye. Eye
omupandekwa kombongo.
104 Posiya tjinangara eye wa kutirwa ku Kristu, eye u
hongorerwa kOmbepo Ondjapuke. Eye…?…Momunu? Eye,
eye wa kutwa, omupandekwa. Kapena ombangu noku hungira
kwa ngamwa otjiṋa; oro—oro—oro o—o otjitenda tji ma tji rokoha
nondiwo ndji mai pose. Eye uzuva Eraka raNdjambi uriri, nu eye
u hungira indu Oro tji ra piti. Eye ka hungire otjiṋa.
105 Omundu rive wa tja, “Oo, oo, Mbuti Jones!” Poo, Mbuti
Roberts, imbo, poo tjiva, vovarumendu mba ovanene mehi retu
ndinondi, tjimuna Tommy Hicks, poo—poo—poo Oral Roberts,
poo—poo Mbuti Tommy Osborn, tjiva vovazuvarise ovanene
mbo. Tjinangara omundu ma tja, “I tja, indjo mba, Tommy.
Ove omurumendu omuwa wa Ndjambi.” (Or Oral.) “Nu Ami—
Ami mbina o—ongundwe yandje ndja rara mbena, nguri—nguri
mepando. Nu eye—eye wa vere. Ami me vanga u ye. Ami me
kambura kutja una omasa okumuverura.” Momunu?

Nu ngahino Ombepo Ondjapuke mai hungire ku ye, “Ka
nambano.”
106 Posiya, ngunda, koupanga womurumendu ngo, eye wa sere
okuyenda puna ye. Tjinangara eye kena okutjita, eye ma
rire omunavita komurumendu ngo. Omurumendu ngo ma tja,
“Osemba, eye wa ya ku rive-na-rive, verura omuatje ngo poo
omuatje omuzandu ngo. Ami me tjiwa kutja wa tjita. Nu Ami
mbari epanga re, ozombura ozengi, momunu, nu eye ka yenene
okuya poyandje.”
107 Posiya tjinangara eye wa tjaerwa kOmbepo Ondjapuke
okuhina okuyenda, eye ka hepero okuyenda, tjinangara eye wa
kutirwa ku Ndjambi. Epanga re, eye wa suvera. Posiya eye wa
sere okuhongorerwa kOmbepoOndjapuke okuyenda ngo, orondu

kamaape vatere, mu ngamwa omwano. Ami mbi kara nondjiviro
ndjo ovikando ovingi tjinene.
108 Posiya Paaulus a undju Ombepo i mu raere mbya sere
okutjita. “Undja kOmbepo,” a tja. Eye wa kurama ongurova
imwe, ama zuvarisa, nu a kawondja okupita okuza mbo,
eye wa muna omurumendu ngwa remana. Nu oruveze ndo,
Ombepo ya hungira ku ye, neye a tja, “Ami mba munu…”
Vi? Omwano umwe eye mba muna tji va ka kara moumba,
mokakoverwahi. Momunu? “Ami me munu kutja ove una
ongamburiro yokuveruka. Sekama kozombaze zoye. Jesu Kristu
we ku verura.” Momunu? Ove ngo. Eye—eye wa—eye wa kutwa.
Eye mapeya wa kara nomakotokero womasa oure wotjivike mbo
nu ape ha tjitwa otjiṋa, posiya ngunda eye wa undja kOmbepo
Ondjapuke okuhungira. Momunu? Eye wa kutirwe komaningira
ngo.
109 Nambano ove motja, “Mbuti Branham, ove moyandja ondjo
ku imbi mbi wa hungirire Osondaha, ohunga nomaundjiro woye
oruveze ndwi aruhe.”
110 Nu, posiya, ove zemburuka, yari Ombepo Ondjapuke ndja
hungira ku ami kombanda yondjira mbo, na i tja, “Ami me
ku hindi u yaruke mokati kovavere na mbu mave hihamwa.”
Momunu? Onḓuviro kOmbepo Ondjapuke. Tjiri. Ami hiya ya
nganduindi Eye tje ndji raere mbi tjite. Ami mbari ame undju
ku MUHONA MA TJA NAI, nganduindi Ami tji mba zuva
MUHONA MA TJA NAI. Nambano, imbo i peke. Momunu?
Nambano, Opo, Imbo pena ombangu. Ii.
111 Eye a undju kEmbo ra Muhona. Eye wa ṋiṋikizirwa
mOmbepo, okutjita omaraa wa Ndjambi aeherike, tjazumba eye
arire omupandekwa wa Jesu Kristu. Mapanga, andakuzu matu
rire ovapandekwa uriri!
112 Ami me tjiwa kutja kuna oupyu. Posiya Ami—Ami me vanga
okutamuna ozongaro tjiva, tjinangara moyandjere. Ami mbina
ape hamboumwe poo hambondatu nḓu mba tjanga mba. Posiya
Ami—Ami me vanga okutamuna ongaro yarwe uriri poo mbari.
113 Ngatu toore ongaro ya Mose. Eye wa kwatwa omukuture. Nu
eye—eye—eye a tjiwa kutja, kutja eye wa kwatwa omukuture.
114 Posiya ngunda Ambi hiya hungira ohunga na Mose, Ami
me vanga okuhungira imbi, kutja, Ndjambi aruhe wa sere
okutoora ngamwa omundu, ngu me Mu karere mowatjiri,
okurira omupandekwaWe. Omunduwa sere okuyandja ondando
aihe eye ndje nayo, oviṋa avihe eye tjeri, oviṋa avihe—avihe,
omuinyo we, omuinyo, orutu, ombango, ozondando, noviṋa
vyarwe avihe, nu a rire omupandekwa, okuura ku Kristu, Nguri
Embo, okukarera Ndjambi.
115 Ove mapeya owondjo ouposyo nombanguriro yoye osemba.
Ngahino, mombongo yorive, ove moripura kutja mapeya ave ku
yere nave ku pe otjiṋa kaaṋi otjinene, ove kutja u yere. Posiya

ove omuini werimunina ye? Ove mokerimuna a wa taarwa,
kombunda kaṱiṱi, nganduindi Ndjambi pu ma sora okutoora
omundu nguna ombango okurira omupandekwa ku Ye.
116 Ndjambi ma paha ovapandekwa. Eye a tjiti nao aruhe.
Ove mapeya opaha mOmatjangwa ayehe. Omundu wa sere
okurira omupandekwa ku Kristu, okupirukira oviṋa avihe.
Mu nao, ove ko sere okukara nondjingonekero puna ngamwa
otjiṋa posiya Kristu; nandarire Tate woye, mama woye, mbuti
woye, omuṱena kwoye, omurumendu woye, omukazendu woye,
ngamwa omundu. Ove una ondjingonekero puna Kristu erike,
nu Eye erike, tjazumba Ndjambi ma sora okukuungurisa. Okuza
mbo, ove kona okuyenena.
117 Okupita, oruveze rumwe u hungira oukukutu kovandu.
Momunu? Ami—Ami me kondjisa okukueta pu mo rire
omukutuke. Ove wa sere okukara noruveze pu moutire, tjimuna
oruveze rumwe u isana ovakazendu mbe konda ozondjise
zawo na mbe zara ozombanda nḓa, noku ṱiza noku tjevera
omahongonona wouKriste wavo. I tja, “Imbyo oviṋa oviṱiṱi.”
Osemba, ove wa sere okuutira porive. Okutja ove utira mbo,
puna oAEI. Momunu? Nu konda okupoka kombuniko youye,
mu ngamwa omwano, nu u rire omupandekwa ku Kristu. Nu
tjazumba kayende komurungu, konda okupoka koviṋa avihe,
ngandu korusenina ongoze osenina tji ya kondwa okupoka.
Tjazumba ove—ove—ove omupandekwa indino, ove wa kara
mondjeverero Ye, Eye—Eye we ku twa mondjeverero Ye.
118 Nambano, Mose a tjiwa kutja eye wa kwatwa omukuture.
Eye a tjiwa mbyo. Nu ove wa muna, puna ondando Mose ndja
ri nayo; mokutjiwa kutja mama we we mu raera mbo, eye tjinga
a ri omukarere omunyamisise we.
119 Kapena ombata, indu Mose okanatje okaṱiṱi tji ka kwatwa,
kokutja mama we wa tja, “Ove motjiwa, Mose, indu…Tate
woye, Amram, na Ami tja tu kumbu aruhe. Eṱe a tu tjiwa,
nokumuna mEmbo, yari oruveze rwomukuture okuya. Nu twa
kumba, ‘Muhona Ndjambi, matu vanga okumuna omukuture
ngo.’ Ongurova imwe, Muhona wetu raera, motjirimunikise,
kutja ove mokwatwa, nove morire omukuture. Katu yari nondira
nomaraa wombara. Eṱe katu yari nokonatja na imbi ombara
mbya i hungire. Indino, matu tjiwa kutja ove wa kwatwa
omukuture. Nambano, Mose, eṱe matu tjiwa kutja ka tuyenenene
okukukurisa osemba.”
120 Nambano zemburuka, owo vari pehimbo, ozombura omasere
yane mo Engipte. Momunu?
121 “Nu eṱe—eṱe a tu vanga okukupahera o—otjiṋa otjisemba,
omerihongero omawa, omahongero omawa. Okutja, Ami mbe
ku toora e ku twa mokatendeze okaṱiṱi, nu e ku twa mo Nile.
Nu yari oukumise vi, kutja ozongazona za toora okatendeze
ngo okaṱiṱi okupitira motuu nomahozu, nu ake etwa, ozomaela

kokure, nu ake vaza monganda yombara Farao, pu pari na…
omuatje omukazona wa Farao, pu pari notjizeva tje pe rikohere.
Nu kutja—kutja Ami e tjiwa vii kutja eye a hepa omukazendu
okukukurisa.”

122 Nu momayuva ngo, ii, kavena vari nomakende nga
okukurisirako ounatje, okutja a sokukara no—nomukazendu
omunyamisise wokanatje. Okutja…

123 “Nu, Miriam, Ami mbe mu hinda ngo. Nu eye a kuramambo,
neye a tja, ‘Ami me tjiwa pu me ka muna omunyamisie ngu ma
tjevere okanatje,’ nu weya nu e ndji toora. Nu, Mose, omivero
avihe vya patwa. Muingona, ove una ozombura omurongo na
hamboumwe nai, nove moka rira omuzandona wa Farao. Nu
eyuva rimwe ove mo karira omukuture ngu mo ka pitisa ovandu
okuza mba.”

124 Mose ozondando ze za uta okukura. “Amime rihongo, mama.
Ami me rihongo oviṋa avihe Ami mbi me sora. Ove motjiwa
Amimbi me tjiti? Amime rihongo okurira omurumendu omurwe
wovita, nu Ami opu me tjiwa okupitisa ovandu mba okuza mba.
Ami me rire omunane omunene, obishop, ngandu Ami tji mba
tjiwa kutja pe tjitwa vi. Nu Ami—Ami e pitisa. Ami me munu o
Ph.D poo LL. Ami—Ami otji me tjiti.”

125 Tjimuna “Tate Chiniquy,” tjinangara wa rora okuresa embo
re. Peri nawa. Eye “ma ka kutura Ovapirukire avehe,” ove
motjiwa, nu eye a rire umwe, omuini. Okutja, omupristeri ngwi
omunene, “Tate Chiniquy,” ove wa sere okupaha embo re nu
u rese. Ave mu isana, “tate.” Eye oMbuti Chiniquy uriri, pari
nao. Eṱe katu isana omundu “tate,” ku nao. Okutja eṱe twa
muna kutja—kutja eṱe…Eye a ka resa Ombeipera, okutja eye
a isemo okuza mbo nokuraisa ouvi wotjiungura tjongamburiro
yOvapirukire noku i sanisa aihe ko Katolika. Nu indu eye tja ka
resa Ombeipera, Ombepo Ondjapuke yeya kombanda ye, neye
a pewa Ombepo Ondjapuke, nu tjazumba—tjazumba eye a rire
umwe wavo.

126 Okutja indino tara imbi, kutja Mose wa tuurungira
momahongero ayehe. Orondu, eye—eye a tjiwa. Eye wari
nozondunge tjinene, wa hongerwe tjinene, wari nondjiviro
onyingi! Nga, tji pe hari omundu…Eye a yenene okuhonga
ovaEngipte. Nga, eye tja yenene okuhonga onganga youmune
womundu. Eye a yenene okuhonga ovanane vawo—vawo vovita
kutja omasa wovarwe wovita yari vi. Eye wari omundu
wondjinda yokombanda. Nu ovandu ave tira Mose, mena
rounene we. Oo, yari omerihongero wotjari! Mbuae! Eye wari o
bishopa otjiuru, poo tjimuna opopa. Eye wari omundu omunene.
Nu eye wari o—o—omurumendu omunamasa. Nu eye a tjiwa
kutja eye wa kwaterwa okutjita imbi, nu wa honga, puna
ondando onene, okuvitjita.

127 Tjimuna ndinondi uriri. Ami hina okutja ovarumendu,
mbe hongwa mozosikore, Ami ka tji me heye nao…Tjimuna
tji veri, imba kOutokero, nai, mave ka tunga etungo rosikore
yomerihongero worukaroruwa rozondora-zomangete-esere-
nomirongo-vitano, momunu, Pentekostal, o esere…osikore
yozondora-omangete-esere-nomirongo-vitano. Ku ami, imbo
ya sere okurira otuhindo morupanda. Momunu? Momunu?
Momunu? Posiya, kainatja, ve tjitavi indu tji va zire moukoto
mo? Verira ye? Ombunga yo Ricky. Okumanuka uriri. Nu
tjazumba otji ve pita nao. Otji pe kara aruhe, owo avehe, nu
indo oruteto rumwe. Momunu?
128 Nambano eṱe tu muna, kutja, indu, Mose, momahongero we
ayehe, nu ndinondi, puna omahongero ayehe, moku kara nozo
bishopa zokombanda na vyarwe komurungu, ounene, ondando
yokombanda, matu tjitivi? Ozondando zetu ze kara ape tjimuna
Mose tja ri. Momunu?
129 Ndjambi, ngunda Eye e hiya kara nomundu meke Re,
Eye wa sere okumuisamo ondando ye. Eye wa sere okuisamo
omerihongero we ayehe.
130 Eye wa ya, nu a ka kutura; eye wa zepa Omuengipte umwe.
Nu eye, nu indu eye tja tjita, eye wa muna kutja eye wari
navi. Eye ka yenene okutjita nao. Ka yari momuhingo mbo. Nu
Ndjambi wa ṱire okumutwara mokuti ongaango, mokuti onguza,
oruveze rokuti onguza.
131 Ove wa munu, tjimuna oukumise, kutja ovandu mba,
Ndjambi eye mbe ve etera ombuze, Eye u ve twara mokuti
onguza.
132 Eye wa twara Paulus mokuti onguza, okumu honga, okumu
raera ohunga nounene wotjirimunikise tji, pendje mokuti
onguza. “Wa ya pendje mokuti onguza kworive.” Neye wa kara
mbo nga Ndjambi tja tjiukisa avihe mbya sere okutjita.
133 Nu oruveze rwa Mose, Eye we mu twara pendje mokuti
onguza. We mu ṱizira mbo oure wozombura ine, nu okuisamo
omerihongero we ayehe worukaroruwa nondando ye aihe. Oo,
yari oruveze rwarwe, eye ka yenene okutara kongotwe noku
muna ozondataiziro ze. Nokutja eṱe, ongurova ndji, twa sere
okutjita otjiṋa tjimwe, indu tji twa munu ondando yetu—yetu.
134 Tara koruvara rwomberukiro, nu u tare tjinangara Muhona
wa tjita otjiṋa kaaṋi ozombura ozonḓiṱi nḓa kapita, okuuta
okukotora omberukiro koupe kovavere, na vyarwe komurungu.
135 Omundu auhe, ombongo aihe, omotjimbe tjokutja ka Ri
yeya mombongo yawo, va ṱire okuvepahera omuverure. Nu eṱe
twa tjitavi? Ngatu tare ku tjo ousupi. Eṱe twa tjita otjiṋa
tjimwe Mose tja tjita. Twa pita nu a tu kondjo ouzeu okuriutira
otjihimise kaaṋi. “Ami mba munu omutjise. Ami—Ami—Ami
mbina ombinḓu momake wandje,” noku riutira otjihimise.
Momunu? Nu eṱe tunaiye? Ovarumendu tjiva veri moṋiṋikizire

youzeu mbo, ndja haṋa na rire ovanḓoronge veyuva arihe,
okuhinondira, nu va twa ourizemburuka wavo, nave yaruka
ombunda tjinene, omuhunga wokuza kondunge yopentekostal,
okuyaruka ko kuuta ozombongo noviṋa rukwao. Momunu?
136 Twa tjitavi? Twa zepa ape omuEngipte umwe. Imbo otjiperi.
Nu twa kondja. Twa ṋiṋikiza. Twa suta. Twa ungura, okukara
ongurova aihe momaongarero wongumbiro, nga tji tu hari
neraka. No—noku kondja okuriutira otjiṋa kaaṋi, noku paha-
okuuta otjiṋa kaaṋi, noviṋa imbi avihe pekepeke, natu munu
kutja ombandjarero aihe. Matu hepa okuya-ruka kokuti onguza.
Otjiperi. Ii, mutengwa. Omateyero nozongondjero. Ongwaye tji
u hina okurihahiza? Imbyo mbi wa sere okutjita, momunu,
yaruka nu u rihahize. Ongwaye, twa tjita otjiṋa tjimwe ovo
tji va tjita, otjiṋa tjimwe Mose tja tjita. Kapena okuvatera.
Kombunda ozombura omirongo vine, eye we kerimuna omuini
omupandekwa wEmbo ra Ndjambi. Tu kondja okutjitavi?
137 Indu, Ondaya onene tji ye ya, nomeriraisiro woviṋa avihe
imbi ovinene Ndjambi mbye tu raera ohunga navyo: kokutja
twa sere okukwatwa vi rukwao; nokutja twa sere okuyakura vi
Ombepo Ondjapuke; ombapitisimo mEna ra Jesu Kristu; noviṋa
avihe mbiri mba.
138 Ove momunu, ovandu, pendje noku karera pEmbo ndo,
okukutirwa ku Ro, owo ve tjitavi? Owo va uta nomahongero
wozokereka nḓahaṋika pekepeke zawo oveni, nga zunḓaka
rukuru, noku kondja okuriutira otjiṋa kaaṋi tji sane tjimuna
Owatjiri.
139 Ami kokuwa okukondera okuza mba. Momunu? Ami me
tjiwa kutja ove onongo okuyenena okutjiwa Ami mbi me heye.
Momunu? Posiya, ongwaye, tara tji ya tjita. Ripurirako.
140 Eṱe tunaiye, ongurova ndji? posiya e—e—ehi nde ura ovandu
moumbumba: mbe paṱana Omatjangwa ya Ndjambi; mbu
mave yenene o—o—okuisana Omuinyo wOmbepo Ondjapuke,
kutja, “Yari o—omaukiro wourizemburukawomundu”; ouṋe ngu
hina okuyandjera imbyo vi ye mokereka yawo; nu kave roro
okukuyandjera u tamune Embo rimwe ohunga nondekurona
yonyoka, Ondjeverero yongaaruhe, noviṋa Ombepo Ondjapuke
mbi ya vandurura noku raisa okurira Embo. Ami mba kara
nomatokero nomatokero warwe, kokutja u ye noku raisa ku ami
ouvi.
141 Owo venaiye? Otjiṋa tjimwe Luther tjari natjo, owo avehe,
momunu, wa zepa omuEngipte. Mape so…Yari otjikwaye?
Ngahino eye wa tjita kutja ovandu tjiva ve ute…okuyesa
okuvaka, poo ngahino okuhupa mowatjiri komukazendu we.
Posiya ove we mu tjita kutja arire ye okuza mu imbyo? Okaṋepo
kokereka. “Indjo u rikwambe kotjimbumba tjetu.” Momunu?
142 Omurumendu ngo ngwa ṱu wese evi ngwari otjiṋa atjiherike
eye ka yenene okuurika ko ominwe vye, woutoṋi we, wozombura

omirongo vine zomerihongero; omuEngipte wese evi ngwa rara
mbo, ngwa woro nu ngwa koka.
143 Imbo ape omuhingo mburi po ongurova ndji. Otjiṋa tjimwe
ku matu sora okuurika uriri, komakotokero womasa nga kapita
(kova-isanewa), ombunga youṋepo wokereka wese evi mbe ha
tjiwa ovingi ohunga na Ndjambi pendje nOmukuruwehua ngu
ma tjiwa ohunga nongurova ya Engipte. Otjiperi. Ngu, me ve
raere ohunga nEmbo ra Ndjambi, ve tja, “Ami hi kambura
Mbyo.” A tja, “Ami hina konatja kutja motjavi, Ami hina
okukambura Mo.” Momunu? Momunu? Iho otjiṋa otjivitjivi
okukara amo tarereko, koṋiṋikizire aihe nozongondjero noviṋa
avihe mbi tu navyo.
144 Ngahino matu horere kosikore onene, posiya oyo ya koka.
Matu horere kombongo, posiya oyo ya koka. Oyo inese evi. Oyo
iri tjimuna otjiṋa otjitenga mu twa za. “Tjimuna ombinda pu
i yaruka momunoko wayo, nombwa kovikungo vyayo,” indu tji
twa tanauka kongotwe. OmuEngipte umwe ngwa koka.
145 Kapena ombata posiya omundu worive wa tja, “Mose,
osemba, ove korikendere ovandu rukwao? Ove wa isanenwa
okutjita imbi.” Omundu worive ngwa tjiwa Mose, nu ngwa
tjiwa kutja wa isanenwa mbyo. “Nu otjiti…Ove korikendere
ovandu?”

“Kako, mutengwa.”
146 “Osemba, ove ongwaye tji u hiya pita, pendje, nokutjita
imbi? Nu ongwaye ove tji u heri pendje mba, okukondjisa imbi?
Nu ongwaye ove tji u hina okukawondja komurungu puna wo
avehe?”
147 Mose wari mbo ama isamewa, nga tja kara nondjiviro
potjimbuku tja tji pyi, imbo pa raisa Embo. “OWAMI
Ndjambi wa Abraham, Isak, na Jakob. Nu Ami me zemburuka
ongwizikiro Yandje. Nu Ami mbe ya okuvekutura. Ami me ku
hindi u ka tjite nao.” Opuwo nao.
148 Eye wa muna Embo, kandando yovandu poo ozonḓero
zovandu. Indino eye wa rire otjikwaye? Eye ka vanga
okuhungama ovaEngipte rukwao. Eye ka vanga okuhungama
otjiṋa ihi rukwao. Posiya eye wa rira omupandekwa. Amen.
Ozombura omirongo vine zokutupuka, okuisako, posiya
tjazumba eye wa rira omupandekwa, potjimbuku tja tji
pyi, Mose omunamasa puna ondjiviro ye aihe. OMbeipera i tja
Mose wari omurumendu omunamasa membo poo movitjitwa,
moEngipte.
149 Posiya tarera omurihonge worukaroruwa omunamasa mbya
tjita mOukarepo wotjimbuku tja tji pyi. Eye wa hongonona
okuhina okuyenena kwe. Indu eye tja muna ondando ya tjiri
ya Ndjambi, eye weri hepura kutja eye ka yenene okutjita.
Ngunda, eye a hongwe momerihongero worukaroruwa ayehe pu
ave yenene okumupa, wa hongerwe mozosikore zawo ozosemba.

Posiya, ngunda, eye a tja yenena okutjitavi indu eye…
Orururumo rwOmuriro ndo rwa ri mbo motjimbuku? A tja,
“Ami hina okusora okuhungira. Um-hum. Muhona, owAmi uṋe,
kokutja Ami mbi yende?” Momunu?
150 “Hukura ozongaku zoye, Mose. Ami me vanga okuhungira
na ove. Rihukura omuini, nandarire ozongaku zoye. Ove—ove wa
papivara kombanda ehi rukwao. Ami me vanga okuhungira na
ove.”
151 Ka yenene okuhungira nandarire. Korusenina,
omupandekwa ngwa toororwa, omuporofete ngwa toororwa,
tjimuna Paulus tja toororerwe. Mose wa toororerwe, omukuture.
Nu tjazumba, korusenina, Ndjambi wa toororere omundu We
omupandekwa ku ye. Oh, hallelujah! Eye a kawondja tjinga
Embo ra Ndjambi pu ma ri mu hingi. “Ouṋe Ami ku me tja ndji
hinda?”

“OWAMI.”
“Hpo Ami me tjitivi?”
“Ami me kara puna ove.”

152 “Ii, Muhona, otja Ove pu mo hungire uriri. OwAmi ngwi.”
Oo, mbuae! Kokutja, eye omupandekwa.
153 Eye u yenda ouposyo nouripura we ousemba. Nambano, eye
wa hongerwa okuyandja omaraa korupa rwovita. “Omangatuvyo
ngaye yerwe! Tanauka-ketambo!” Okuhongwa okuyenda,
“Omatemba, ayehe momuhunga! Oviku, komurngu! Rwisa!”
Imbo eye omuhingo mbu ma ka honapara. Ingo yari omahongero
we.

Posiya eye wa tja, “Otjikwaye Ami tji me ka ungurisa?”
A tja, “Ove unaiye meke roye?”

154 “Okati.” Ndjambi u tjita oviṋa oviyorise oruveze rumwe,
kourizemburuka womundu. Momunu? Una okati meke re.
Otuyezu tu matu rekarekere pehi. Ozombura omirongo
hambondatu. Omukazendu we kombanda otjimori; okanatje
ka haama kondo ye. Omaoko, omaṱiṱi omatata ngu maye
rekarekere pehi; okati. Otjiuru tje tji tjari osemba, orondu eye
wari na MUHONA MA TJA NAI. Ongwaye? Eye korusenina wa
kakatera.
155 Eye wari omupandekwa. “Ami me kawondja indu Embo tji
re ndji hingi. Ami me hungire imbo Embo pumari hungire uriri.”

“Ove moipi?”
156 “Ami mbina otjiungura tjimwe: kurama komurungu wa
Farao nu u mu raisire, nokati nga, kutja Ndjambi we ndji hindi.”
Amen.

“Ove moka tjitavi kombunda ya nao?”
“Eye ma parura otjiṋa tjarwe, Ami tji mba zu noku tjita

imbi.”

157 Ove ngo. Ove una otjiṋa tjimwe uriri okutjita, ombaze
ondenga, ongurova ndji: riyandja, rira omupandekwa. Oripurire
ku ove omuini poo otjiṋa kaaṋi tjarwe. Rira omupandekwa.
158 Mose wa rira omupandekwa, a hongonona kutja eye ka
yenene okuhungira. Korusenina, indu Ndjambi tje mu twa meke
Re, eye pa yenene okuwondja imba Ndjambi pe mu hingi. Imba,
Eye pe mu raera Embo. Eye a tjiwa kutja yari Embo, tjazumba
eye okuriyandja omuini kEmbo. NOmbepo Ondjapuke mbo,
Ndjambi, wa kutire Mose kombango ya Ndjambi.
159 Iho tjari otjiṋa tjimwe Eye tja tjita ku Paulus. Imbo
otjiperi? Eye wa kutira Paulus; kaṱiṱi, weuru-ndahendama,
omuJuda omunamanyengu, oo, puna oPH.D. no LL.D. ndjai raisa
kombanda ye auhe. Posiya eye wa tja, “Ami me ke mu raisira eye
mbi ma ka tatumisirwa mena rEmbo.” Momunu? Nu eye…
160 Nu tjazumba Paulus ngwa haama mbo nu ngu ma munu
Embo, noku muna kutja ingo yari Jesu, tjazumba eye a yere
eke re nu arire tje kutirwa ku Ye. Orusuvero rwa Ndjambi rwe
mu kutira kEmbo. “Eye ma ka tjinda Ena Randje komurungu
Otjiwaṋa tjovandu mbe heri ovajuda.” Eyengo ai.
161 “Mose, OWAMI Ndjambi woo Tate weṋu. OWAMI Ndjambi
wa Abraham, Isak, na Jakob. Ami me zemburuka Ami mbe
ve kwizika, nu oruveze rwongwizikiro ruri popezu. Nu Ami
me munu ondatumisire yovandu Vandje. Ami me zemburuka
ongwizikiro Yandje. Nu Ami mbe ya pehi mu rikute kwami.
Ove motjiwa kutja Embo ma ri tja vi. Nambano, Ami mbe ku
hongorere okuyenda ngo, me ku hongorere nomasa, okuyenda
mbo noku ka kutura ovandu Vandje. Noku toora okati ngo meke
roye, otjo ma hongonona, orondu ove wa munu otjihimise tji tja
tjitwa kuko.” Tjimuna David, puna ongarena. Momunu?
162 Okurongera, omuini, noku yenda. Korusenina, Ndjambi
wari nomundu ngwari kehi Ye, okurikuta ku Ye, nu ka
yenene okukawondja nga Embo ra Ndjambi tji re mu hingi.
Andakuzu ovandu mave tjiti nao uriri, ndinondi! Tjazumba, eye
wari omupandekwa We, omupandekwa worusuvero, wa twirwe
mepando rworusuvero, puna—puna Ndjambi, tjinga Paulus pa
twirwe mepando rworusuvero ku Ndjambi.
163 Tjimuna Paulus, avehevari va hongerwe omwano umwe.
Mose wa hongerwe, ove motjiwa, okukutura ovanatje ova Israela
nomasa wovarwe wovita. Paulus wa hongerwe okuveisa momake
wova Roma noku ve kutura, mena romasa omanene wokereka
mouye oruveze ndo. Omahongero wozosikore ozonene, nḓa pitira
kehi ya Gamaliel.
164 Nu avehevari va ya mokuti onguza, um-hum; ave kotoka
ovarumendu va peke. Avehevari va muna Orururumo
rwOmuriro. Nu avehevari vari ovaporofete. Imbo otjiperi?
Avehevari, ovaporofete. Nu avehevari va hungirisiwa
kOrururumo rwOmuriro, imbo otjiperi okumana, weya mena

romukuture. Owo mbo otjivari; vaya mokuti onguza. Va esa
ozonganda zawo nave i mokuti onguza, okukatjiwa. Va esa
ovandu vawo noviṋa avihe, okukapaha ombango ya Ndjambi.
Momunu?
165 Owo va hongerwe komwano umwe; Ndjambi we ve
rundurura ku warwe. Nu ave rire omupandekwa okumanuka,
okuhina okuritjinda komwano mbu ave vanga okuritjinda,
posiya ve ritjinde komwano Ndjambi mba vanga kutja ve
rijtinde. Eye iumwe erero, ndinondi, ngaaruhe.
166 Tuna ozominute zarwe omurongo mbo, okutjita imbi?
167 Ami mei kongaro yarwe tjimanga. Ami me munu imwe
komurungu wandje nai. Ena re oJosef. Eye wari omuzandu
omutoororwa. Eye wari otjiraisiro otjisemba tja Jesu Kristu. Eye
wa kwatwa omuporofete. Eyewari omuporofete, wina.Momunu?
Nu nai eye a munu otjirimunikise. Nu ngunda eri omuatje
omuzandu omuṱiṱi, eye wa muna otjirimunikise tje omuini a
haama kotjihavero tjouhona, nu ombuti ve ave rikotamene ku
ye. Momunu? Posiya tarera. Eye wa rira…Eye e rimunu kutja
wari omundu wokombanda. Momunu? Nu owo avehe…
168 PosiyaNdjambi wa ṱire okutjitavi? Eyewa tjita otjiṋa tjimwe
Eye tja tjita ku avehe. Orondu, Mose wari omukuture, Paulus
wari omukuture, nu nai Josef wari omukuture. Eye wa yama
ovandu ve okuza kourumbu.
169 Hapo Ndjambi wa ṱire okutjitavi ku ye? We mu twa
motjovakamburwa, we mu twa tjimanga motjovakamburwa.
Ii, mutengwa. Zemburuka, eye wa randisirwe kovakwao, kova
Engipte. Nu ave mu randisa ku Potifar. Nu Potifar okumupa
ouyara kaṱiṱi, nu, moruveze tjinge ndo, tja isapewa okuza pu
ye. Nu eye ngo wa haama motjovakamburwa, ma riri, ma riri.
Ndjambi a sokuisapo.
170 Nambano tara. Posiya, oruveze aruhe, Ami me kambura
kutja, eye, motjovakamburwa tjo, eye a zemburuka kutja
otjirimunikise tja tja eye ma ka haama kotjihavero tjouhona, nu
ombuti ve mave kerikotamena ku ye, orondu eye a tjiwa kutja
otjiyandjewa tje tja za ku Ndjambi. Nu eye a tjiwa kutja tjari,
atji so okuyenenisiwa.
171 Andakuzu matu ṱizire imbyo mourizemburuka wetu, nu otja
kEmbo ra Ndjambi, kutja momayuva nga omasenina Eye ma ka
kara nOkereka, Eye ma ka kara novandu. Nu oviṋa imbi Eye
mbya kwizika, Eye me vi tjiti. Eye wa tja Eye ma yenene, nu
matu hupire moruveze. Eṱe turi mbo. Eye ma kondjo okutu eta
tu rire ovapandekwa va tjiri nai, a paterwamo puna Ye.
172 Ove wa zuva eimburiro ndo ekuru ndu mu imbura, “Nu
indino Ami me kara-nondjingonekero puna Ndjambi”? Ami me
vanga okukarara nondjingonekero mu Ndjambi. Nambano, Ami
opu mbe ripura ohunga na imbi. Okukara nondjingonekero mu
Ndjambi, kapena otjiṋa tjarwe, nu ove u kawondja induNdjambi



OMUPANDEKWA 27

tja tja kawondje. Ove u tjita otja Ndjambi pa tja tjita, momunu,
indino ove una ondjingonekero puna Ndjambi.
173 Nambano zemburuka, eye e ripura. Eye wina ka toṋene
oparukaze, kuye omuini. Avihe eye mbya tjiwa, avihe eye mbya
zuu, noviṋa avihe, eye ka toṋene oparukaze. Kape ungurire.
Eye wa twirwe motjiṋa pu pe hina pari nomundu ngwa
puratene kuye. Eye wari omupandekwa. Momunu? Eye wa
twirwe mouzeu, kokutja ovahakumbure kavena okukambura.
Ove momunu Ami mbi me heye? Ouhonge we wari omungandjo.
Ovandu ave taviza noviuru vyawo. Kave yandja ombango ku
ye motjovakamburwa. Ouhonge we una ombatero ya tjike? Eye
mapeya a kurama povitenda vyotjovakamburwa noku zuvarisa
kuwo; owomave kawondjamomuvanda.Momunu? Posiya eyewa
rira omupandekwa. Nu Ndjambi we mu tjevera, omupandekwa,
nga okurama tji kwa uta okuwondja osemba. A tja, “Omundu
Wandje eye ngwi.” Hivirikwa! Katoṋene oparukaze!
174 Korusenina, Ndjambi weya ku ye motjovakamburwa tje.
Tjimuna Paulus, tjimuna owo avehe, Eye weya ku ye. Nu Eye
wa ungurisa otjiyandjewa Eye tje mu pa, okumupitisa okuza
mbo. Imbo otjiperi. Eye we mu pitisa okuza motjovakamburwa
tje. Eye wa tjitavi? Tjimanga Eye tja za noku mu isamo okuza
motjovakamburwa, eye wa perwe omasa kombara, ombara ye,
eye pa haamameṋe,mokutja eye ngwari kehi. Eyewa etwa okuza
mondjuwo yovakamburwa nu a pewa ouvara, ku, ngamwa atjihe
tja hungire, tja sere okutjitwa. Amen.
175 Motjovakamburwa tje, eye a zemburuka aruhe, eye wa
kwaterwa ondando. Eye ma ka haama meṋe ombara. Avehe
mba varwe mave ka wora ongoro ku ye. Otjirimunikise tje tje
mu raera nao. Amen. Posiya ngunda otjirimunikise tje a tji
hiya yenenisiwa okuura, eye a sokurira omupandekwa. Amen.
Nu tjazumba a rire omunane. Nu indu eye tja za mondjuwo
yovakamburwa, nu a rire omupandekwa wEmbo ra Ndjambi,
kutja eye ma hungire Ndjambi mbya twa motjinyo tje uriri,
indino Ndjambi a ungurire mu ye.
176 Tara, kokutja Mose wari nomasa okupandeka omukazona
ombara wa Farao, otja kombango ye omuini. “Tjinangara ove
wa tja kondundu ndji, ‘Viruka.’” Uh-huh, uh-huh. Eye wari
nomasa okupandeka omukazona ombara wa Farao. Nandarire
vari ovatarere vombongo, poo ovanane vokereka, poo nandarire
kutja owo o—ovakuramenepo vohoromende poo ngamwa atjihe
tji vari. Eye wa tja, “Ami me ku pandeke,” nave pandekwa.
Opuwo mbo. Eye a yenene okutjita pembo re omuini, nouvange
we omuini. Amen. Hivirikwa Ndjambi!

Oo, Amimbina ape ozominute ndatu, okutja Amimbiri ṱizira
pembo randje.
177 Nambano twa muna, kutja eye—eye wa rira omupandekwa
ku Ndjambi, okuza komupandekwa kouye. Okuza…ku Paulus,

omwano umwe. NuMose, omwano umwe, okuza komupandekwa
okukara mouripura we omuini, komupandekwa okukara mu
Ndjambi. Nu indu eye tja pita, eye wari nomasa ya Ndjambi.
Nu indu eye tja rira Paulus…Indu ouripura wa Mose omuini,
eye we riyandjere, nu a u isamewa, eye wa rira omupandekwa
kEmbo ra Kristu. A yenene okuyenda akuhe uriri…

Ove mo tja, “Kristu?”
178 “Eye a vara okunyekererwa kwa Kristu otjovihuze
kombanda ya imbyo vya Engipte.” Okutja eye wari
omupandekwa ku Kristu, Tjimuna Paulus tjari.
179 Zemburuka, owo avehe vetatu vari ovaporofete. Momunu?
Nu ave sokuisakewa kouripura wavo oveni, kokutja ve rire
ovapandekwa kombango na komiano vya Ndjambi.
180 Tjazumba atu zemburuka, nai, kutja eye wari nomasa
okupandeka, otja kembo re omuini. Eye wari nomasa okukutura,
otja kembo re omuini. Eye a yenene okutja, “Ami mbe ku kutura,
mena rombara yandje.” Amen. Farao wa tjita kutja Josef arire
omuzandu we.
181 Kristu wa tjita, ovapandekwa Ve morusuvero, ovazandona
Ve. Nu Eye e ve pe omasa, otjiṋa tjimwe Eye tjari natjo.
Omuyapuke Johanes 14:12, “Ingwi ngu ma kambura mu Ami,”
momunu, “oviungura Ami mbi me tjiti eye ma tjiti wina.
Nongarire ovinene komeho ya imbi mbi ma tjiti.” Nambano
omupandekwa worusuvero rwa Kristu wa pewa omasa okuza
kOmbara ye, Nguri Kristu. Amen. “Nu tjiri Ami me tja ku eṋe,
tjinangara wa tja kondundu ndji, ‘Viruka,’ noku hina okuivaiva
momutima woye, nungwari okambura kutja mbi wa hungire
mavi yenenisiwa, ove mopewa mbi wa hungire. Tjinangara ove
we riyameke ku Ami, nEmbo Randje mu ove; tjinangara ove
werikutu ku Ami,” orondu Eye nEmbo Re iumwe. “Mombutiro
yari Embo, nEmbo rari puna Ndjambi. NEmbo ra ririsiwa
onyamanari turamokati ketu. Iumwe erero, ndinondi, ngaaruhe!
Tjinangara ove we riyameke ku Ami,” ka moukoto mba na
mbena, “kara mu Ami, nOmambo Wandje aye kara mu eṋe; ove
indino ningira tjimovanga, poo hungira tjimovanga, notjinga
mape tjitwa ku ove.” Eye wari nomasa.
182 Tara, ngunda e hiya pita, eye wa toorwa okupitisiwa nu aka
horwe. Oviṋa tjiva avi sokuhorwa okuisakewa ngunda e hiya
hakaena nombara ye. Momunu?
183 Oo, Ndjambi oruveze rumwe u toora ovandu Ve okupitisa
nao, noku hora okuisako ozombango zowini wavo tjiva,
okuveraisa kutja kavena okuyenena okutjita mbi mave vanga
okutjita uriri. Ove motjiwa Ami mbi me heye. Kaveri—kaveri
mouyara okutjita mbi mave vanga okutjita. Ngunda ave hiye
ya okukara momasa okuura noku rira ovakarere-morusuvero ku
Kristu, va sere okuhorwa rutenga nu tjazumba ave yandjwa.
Oruveze rumwe Eye u ve twara mokuti onguza, okutjita

nao, okuve hora okuisako. Nu tjazumba eve pitisa, otjaumwe
omutwirisiwa, okuyenenisa ondando Eye ndje ve zikira okukara
nao. Momunu Ami mbi me heye?

Vakwetu, eṱe turi poruveze rwomaandero.
184 Zemburuka, potuveze twarwe atuhe, Eye mbya tjita. Eye
aruhe wa sere okutoora omundu nu e mu tjiti kutja a rire
omupandekwa ku Ye, okunakaura vye omuini. Eye wa sere
okunakaura oviṋa avihe eye mbya tjiwa, okuzemba omahongero
we ayehe, noviṋa avihe, kokutja a tjiwe ombango ya Ndjambi,
noku kongorera Ndjambi.
185 Eye kamaa kongorere ngamwa otjiṋa omundu tji ma
tjiti, na Ndjambi, moruveze rumwe. Ouposyo tjinene, okuza
ku tjimwe okuyenda ku tjarwe. Ove komooi koutokero na
koutjiro moruveze rumwe. Ove komooi komanene na komamuho
moruveze rumwe. Ove komoo tjiti ouwa nouvi moruveze rumwe.
Ove komoo kongorere omundu na Ndjambi moruveze rumwe.
Kako, mutengwa. Ove mapeya mokongorere Ndjambi poo
mokongorere omundu.
186 Nambano, indino, tjinangara ove mokongorere Ndjambi nu
ove we ri wisa omuini kehi ya Ndjambi, indino ove wa rira
omupandekwa ku Ndjambi ngo, kEmbo ndo, kombango ndjo.
Kainatja nagamwa otjiṋa atjihe tji ma tji hungirwa, ove u rira
o—omupandekwa ku Ro.
187 Puratena. Eṱe turi poruveze rwomaandero. Nu Ami
me hungire imbi mondengero nokutenga, tjinga ozominute
ozosenina amaze yenenisiwa. Tara. Imbi Ndjambi, koumune
wandje omuini, mbi ma tjiti nu mbya sere okutjita, nu mbi
ma tjiti momayuva nga omasenina, okupaha otjiungurisiwa
kovinikorwa. Eye wa sere okupaha otjiungurisiwa, okukonda
ovinikorwa. Ngamwa omuṱuta, indu eye tjai movinikorwa vye,
eye wa sere okukara notjiungurise okuungura na tjo; tjiri, eye wa
sere okukara noruvyo orutwe poo otjiṋa kaaṋi, otjiungurisiwa
tjorive, okukonda ovikokotwa. Nu ovinikorwa vya horo.
188 Ndjambi, tu twa momake woYe. Tu tjita ovakarere-vepango
rworusuvero roYe. Tuungurisa otjoviungurisiwa, okueta
omerizemburukiro kehi ndi, rourunde nda sengwa ndu tu
hupira mo ndinondi, kutja Jesu Kristu iumwe erero, ndinondi,
ngaaruhe.
189 Ku ami omuini, Ndjambi, hi rire omupandekwa. Tjinangara
ovakwetu vandje avehe mave dji humbu, tjinangara omapanga
wandje ayehe maye ndji humbu, Ami me vanga okurira
omupandekwawa JesuKristu nEmboRe, kutja Amimbi kutirwe
kEmbo Re, kOmbepo Ondjapuke, okumuna Ombepo Ondjapuke
ndji mai tjiti Embo ra Ndjambi ri munikwe koviṋa vimwe
Eye mbya hungira kutja mavi tjitwa. Ami me vanga okurira
omupandekwa wa Jesu Kristu.

Ngatu kumbe.

190 Ami meripura, ongurova ndji, atwa pete oviuru vyetu,
tjinangara ondando ndjo ndji tuna yo, yokurira otjiṋa kaaṋi,
poo ngahino yotjiṋa kaaṋi tji mapeya atu ripura, arire otjiṋa
tjokurivara omuini, meripura kutja andakuzu ka tja tu yesa
imbyo peke.
191 Ami meripura tjinangara omuatje omuzandu omutanda
mba, ongurova ndji, tara apehe, i tja, “Ami indu tji mba rire
omunene, Ami me ka rira, Ami me ka rira otjiṋa tjorive-
notjorive.” Ami meripura tjinangara ove morimunine ombango
ya Ndjambi ndji mai hingi momuinyo woye, noku tja, “Kako,
kako. Uh-huh, uh-huh. Ozondando zandje kazepo nai. Koure
womayuva omaṱiṱi nga kapita, Ombepo Ondjapuke ai hungire
naami. Ami—Ami—Ami—Ami mevanga okuriyandja omuini ku
Ndjambi, okurira otjiungurise otjikonde tjeyuva ndi esenina.”
192 Omuatje omukazona omutanda ngahino nguna ozondando
zongaro yoserekaze ombwa, poo—poo ngahino ma rire
omukazendu omuṱiṱi omuwa, poo ngahino eyuva rimwe otjiti
kutja Hollywood irire omuhunga wotjiungura tjoye, Ami—Ami
meripura tjinangara ove kona okuvanga okuyandja ondando
yoye mOukarepo wa Ndjambi nEmbo Re nai, zuva komaisaneno
wa Ndjambi momuinyo woye. Ndjambi ma tjiwa kutja ove uṋe.
193 Ami merepura tjinangara pena omuhonge popezu, poo
omukarere, poo omuungure porive mokereka. Ami mbi ya
mba, rumwemotjikando. Ami—Ami hina okutjiwa ozoperesende
omirongo-vitatu yovandu mba haama mba, ongurova ndji,
posiya Ami, eke ndi eke ndi eṱiṱi ndiri mba, posiya Ami me
ripura tjinangara pena omundu ngu ri nao, ngu ma vanga
okutja, “Ami hina konatja nomundu ngamwa ngu ma hungire.
OwAmi omukarere wa Ndjambi nai. Ami—Ami—Ami me ka
zuvarisa Embo Re nai, nokuhina okutira. Ami hina konatja
kutja, ombongo yandje—yandje ye ndji ramba, Ami ngunda me
ka kara puna Embo ndo. Ami—Ami tji me ka tjita. Ombango
yandje ombango ya Ndjambi. Ombango ya Ndjambi ombango
yandje. Ami me ka rira omupandekwa ku Jesu Kristu. Mena
rotjari Tje nombatero, Ami me tjiti.”
194 Ripurirako, ngunda atwa pete oviuru vyetu. Ivengapi mbu
vena ondando ndjo, ongurova ndji? Ove kotjo yera eke roye. Indo
orandje, wina. Ami mba yandja avihe. Atwa pete oviuru vyetu
nai, kaṱiṱi nai, tjinga amo ripurireko nai, tjinga mokumbu.

Ami mba yandja avihe,
Ami mba yandja avihe,
Avihe ku Ove, Muyame wandje omunandaya,
Ami mba yandja avihe.
Ami mba ya-…

195 Ove mo heye nao tjiri? “Ami me vanga okurira
omupandekwa.”

Ami…

“Ndji toora, Muhona. Ndji twara kondjuwo yOmuungure
womunoko, ongurova ndji. Ndji hahaura, nu u ndji tungurure
rukwao…?…”

…ku Ove, Muyame wandje omunandaya,
Ami mba yandja avihe.

196 Tate wEyuru, tjinga eimburiro amari nyanda okuyenda
komurungu, Ami mbe ripurireko otjombatero onene moruveze
ndwi, kutja Ami—Amime hitire pokati keimburiro noku hungira
ku Ove ousupi uriri. Tjinga ovandu amave ripura, “Ami mba
yandja avihe,” Tate, ngatu tjite imbi, puna imbyo kokutja indwi
oruveze rwetu orusenina okutjitjita. Ngatu ye noukahuke, okuya
kotjitiha tja Muhona, otja tji pari, puna ozombanda nḓa kohwa,
omuinyo mbwa kohwa, ombango ndja kohwa, ondando ndja
kohwa, okuriyandja oveni.
197 Noku yandjera Ndjambi a toore Embo Re, okututwa pamwe
na Ro, Embo ra Ndjambi. Nu Ombepo Ondjapuke nga i tu toore
nai, tjinga amatu zuu epando ama ri pose ongondoroka nomitima
vyetu, “okuza kongurova ndji okuyenda komurungu, Ami me
ku toorere kembo roye. Nambano okara nouripura woye omuini.
Ripura nouripura Wandje. Ripura nombango Yandje. Ami me ku
hongorere.” Ndjambi, vatera kutja irire ondjiviro ku eṱe atuhe.
198 Ovandu omitanda mba haama mba; omurumendu
nomukazendu ovakupasane; na tjiva mbu mave ya okurira
omurumendu nomukazendu ovakupasane. Pena ovarumendu
ovakurundu mba haama mba, owo ovahonge, mbena ondjiviro
mondjira ndji. Nu, Muhona, Mbuti Neville eye ngwi, Ami, mai
ma rondo kombandambanda yotjirondero. Omayuva wetu ya
utu okususupara nai. Omikato vyetu twa uta okuyata nongezero
tjinene pendje na tja tu tjiti. Tu tara pu matu yata. Eṱe katu
yata-nawa, mombuniko yokuhungira, otja tji twari rukuru.
Posiya, Muhona, tjinga matu munu omuinyo mbu koka mau
ya komaandero, nu kapena ozondambo zetu nḓeri osemba
nokuhina Ove okukambura keke retu.
199 Nambano, Ndjambi, tu toora, Ove motjiti? Toora
omitima vyetu nombango yetu meke roYe Omuini, nu tu
rire ovapandekwa, ongurova ndji, kEmbo, ku Kristu. Tu
hupe ominyo omiyapuke imba. Ovakazendu mba, ovakazendu
omitanda mba, ovarumendu omitanda mba, ovanatje ovazandu
novakazona, ve yandje ominyo vyawo, Muhona. Nu ozondando
zawo ngaze rire ozondando zoku karera JesuKristu, nu yandjera,
okurira omupandekwa wOmasa wotjari Tje nombango.
Tuvatera, Muhona.
200 Avihe mbyo mbi me tjiwa okutjita, Muhona. Omambo nga
omaṱiṱi nge heri-nawa, nu Ami—Ami mekambura kutja Ove
mo ye twa pamwe, osemba. Orondu, muna oupyu moukoto
mwi, nu ovandu mave vanga okupuratena, posiya muna oupyu
tjinene. Nu ovengi va sere okuyenda konganda noku yenda

koviungura rukuru. Posiya ozondwi nḓo nga ze hite momutima
wavo, “omupandekwa.”
201 Twende konganda nu u tje komukazendu, tjinga mave…
orondu pu mave rongerere okuya pehi noku kumba, ometaha
ndji, poo ongurova ndji, meṋe ombete, ava tarerasana, i tja,
“Muingona, tjike ohunga na imbyo, ongurova ndji? Hapo twa
rire ovapandekwa ku Kristu nombango Ye, poo—poo tu ungurira
mombango yetu oveni?”
202 Ovarumendu omitanda novakazendu omitanda, apehe,
tjinene imbo mba zuu Ombuze, ongurova ndji, ngave ripure
oveni epuriro rimwe ndo, “Hapo Ami mbina ombango yokurira
omupandekwa, okunakaura omuinyo wandje omuini?”
203 “Ingwi ngu ma yama omuinyo we kena okukara nomuinyo,
posiya ingwi ngu ma yandja omuinyo we mena Randje
ma kara nomuinyo.” Tate, matu tjiwa, kutja ingo: okurira
omupandekwawoYe, okupandjara ozondando zetu nonḓero zetu
oveni, okupaha yoYe, tjazumba atu kara nOmuinyo wAaruhe.
Tuvatera, Muhona.
204 Otjiṋa atjiherike Ami tji me tjiwa, okutjitwa nai meke
roYe. Nu ngari tweko ovihape noku eta ounene—ounene
woviungurisiwa vyeyuva-esenina rovinikorwa, ovarumendu
novakazendu, ovanatje ovazandu novakazona, mbe riyandja
oumbomba kombango ya Ndjambi, nave rira ovapandekwa
va Jesu Kristu, korusuvero Rwe, nduna omapando wOmasa
worusuvero ku Kristu. Matu ningire mEna Re.

Ami mba yandja avihe,
Ngatu kurame.

Ami mba yandja avihe,
Avihe ku Ove, wandje…?…

205 Ngatu hungire mbyo rukwao, puna omeho wetu nga patwa
nomake wetu nga yerwa kombanda.

Ami mba yandja avihe,
Ami mba yandja avihe,
Avihe ku Ove, Muyame wandje omunandaya,
Ami avihe mba yandja.

206 Nambano, andakuzu matu pete oviuru vyetu, nu ngunda
eimburiro romapatero ari hiya imburwa, roku Toora U Twaerere
Ena Ra Jesu, Ami me ka ningira kutja—kutja mbuti ngwi nguri
mba…Ami mba zembi ena re. Sisi ngwa hongonona ohunga
notjirimunikise tjonḓorera ndja i sokuya, ngwa verurwa. Nu
zemburuka, mokutara kongotwe, onguyu ya zapo. Ongamburiro
ye ndja tjiti nao. Ove tu pitisa nongumbiro, moyenene, mbuti?
Nu utu ningirirepo ozondaya za Ndjambi kombanda yetu. 

